
Aisialamikineta 
 

Emamei Eipone lo Epedorere Aisialamikin Ngul kere lu opotu ingarakisi Aitolomunio Naka Aisisian kana ka 

Aisipedoor Ainapeta Nuu Adolokin Adoketait na Adolokisi. Aisinyikoikinio na epol egearit. Alomun Sek kotoma 

Aisisianakin ke Darrow Miller Loka Disciple Nations Alliance Ka Bob Moffitt Loka Harvest Foundation. Ainapeta 

nu Asisian kana Elomunitos ido itwasamitai adaun ikaru lu Aswamaa eong ka Food for the Hungry (inyamat 

kanu Alu Etengei). Esialamikit eong Kesi kanu Acamakin eong Apak ka Aisipedoor Aigang ka Apiyai 

Aitetemoorio naka Aomisio kangun.  

 

Kotoma Oitabo lo Losodit, etwasamit eong nu ipu kotoma Oitabo ke Bob and Darrow, Noi owai loka 

“Development Ethic” (Nutupitono Akiro Nu Apol) Kama Ejai Darrow Miller ka “Leadership Development 

Training Program” (Ainapeta Nu Adukun ka Aitutuor Engarenok ) kama ejai Bob Moffitt. Acie Aomisio oipone 

lo Aitolomuun aomisio nuasisian kana Elomunitos kama ejai Mark Wilson. Akirot na Aitub Ecilet kotoma Asisian 

na 8 mam erai naka obe, konye ejaa nu ipu toma nu mam eong abu apedo Adumun ikiroria luka ewadikak kec.  

Esialamikinit bobo eong noi noi ngul lu abu eong apedo Aswam nepepe adaun ikaru ngun kwa esisiaata 

aomision ngun ka aibwaikin toma aswamisioit da. Kesi ngesi ikirigin ka luka abeit. Aibwaikin kec aswamisioit ka 

aimor ka eong iwaitin icie lu itojokaaret kesi esipedorete nu, ka aisinyikoinikineta kec kesi apotu isipedosi eong 

ainyikokinit karaida irwan ipu abu adolokinite ne akoto ti ajalakin kwangen.  Aroko eong ajatatar aisialamikinet 

na epol noi mama ejai etimu losodit lo etutuorok lu apotu iboyenenete apakio nu etolutolunar kwape esisia 

eong eipone lo isisianakinet kanu isisianakina.   Apotu ka atitingu otamata amisiikin ka da aisisianakin aomisio 

ngun nu apotu esisiautu ekaulo ebe arai nu apatana amisiikin kane alomutotor kesi. Konye ejaa ngun da, abu 

Edeke oleum itunga lu aiboisio kangun da kotoma obakor.   Nu mam emurokinete kesi nuta ebe mam arai eong 

oiponeka, arai nu eswamai eong, konye Edeke Elope ka ngun nu eswamai Ngesi. Epupi etauka atirorio na epol 

kanu Edeke aitojokaar eong araun ediope kotoma akirot na ido da Ngesi aitwasam eong karai da ajaasi eong 

anonokusioka. Ngesi bon Adum Aibuses.  

 

Nawasia, akoto eong aisialamikin okilenika lo abu opal aijaanakin ke kanu aswam nepepe ka eong kotoma 

ainapeta kanu.  Orai omamei ngesi, ti mam adio kanu kere epedoros. Ajeni eong nu ipu nu abu ijo opalenen 

okaru angun kere kanu aisipedoor nu aiswamaun. Irai ijo ekwam lo ejai kwap naka abebenoka ka ido amina 

eong ijo. 

Eroko Ijo Egeuna 
 

Aitemonokin Kanu Aisisianakin Asisian 

1. Osiom Eitabo loka Esisianakinan Jokan noi Ka Acoit, arai epatana, inyogonok irwana pu. Igiranak arai bo 

aiwadikainikin osiepon naka apapula akiro nu epolok tetere ijo iitunit. 

2. Irereo alosikineta nuka angin asisian tetere ijo ijeni nu ibusakinit Esisian aisisiaun kotoma aisisia 

3. Oge alingakin sek aisiomaar iwaitin luka Asiometa nuka Obaibuli kere Eroko Asisian egeuna 

4. Irereo owany aani bo iboro ipudai kotoma angina asisian ka ijo aitolomunit itaabon lu Esisiak ka iwanyuneta 

lu itwasama kotoma asisian 

5. Oany ebe imisiarit angin aswamisioit na ejaun asisian (abolia, aboliasio ka iwanyuneta lu isisianakinet). 

Ipedori ijo aitetemonor ber kede itunga lu okalekon arai ipaperokon. 

6. Oyangaik apak ailip tetere Edeke isikapikini esisiak, tetere esisiak iirarete nu ekoto Edeke kesi airar ka Ngesi 

aisipedoor ijo aisisianakin akiro nu. iitu da ebe erai toma agogong/apedor naka Edeke bon ngesi iwanyuna oni 

itunga ijulakinos. 

 

Aiyeiyea na ingarakini kanu Aisisianakin Jokan 

1. Oge adolere sek aiboisit na isisiaere, isikapik akiro nu isisia ka aiboisit na ibuni ijo aitwasam. 

2. Mam isuburikit akiro nu isisia. Isikapik apak na edolit kanu aimor aomisio kotoma aisisia, akiro nu ebeit 

aswam ka apak na aiyengunun.   Alosikinet ngesi itunga adumun apak amisiikin nu isisiao ka aimor ajaikina 

toma aisisia. Isisianak adoketait na isipedoori angin itunganan kere amisiikin ejok eroko ijo ikopakina Akirot 

naitetet naka Aisisia. Itaabon icie eminasi oyangaikisi atutubet naka apaaran arai bo nat apaaran kere. 

3. Odunyakinite ainyogonor nu adaun aisisia. Toma apak na aitegear angin aisisia, oinak esisiak inyogoosi kere 

nu adautu kesi aisisiaun kotoma oitaabo lo itutuoret. Ainyogonikin duc isipedoori itunga aitunun nu isisiatia. 

4. Otupite Eitaabo loka Esisianakinan ka Akiro nu isikapikit ijo Aisisianakin 

5. Koany ebe imoriakit ijo iwaitin iwongon kere lu toma angin asisian 

a. Itijenu Akou na Aisisia – akiro nu etupakinete erucokinete Akou na aisisia kanu sek isisiaunitai  

b. Oinak akiro nu itetiak nu isisiauna – ipu iwaitin lu aimor akiro nu itetiak 

c. Oinak esisiak acie nepepe ka nu adautu aisisiaun – nu iswama kesi isipedorete kesi amisiikin 

jokan akirot na ijaikinitai oipone lo aswam nepepe ka lucie, aitolomuun ibore icie arai aitwasam 

akirot na itetet owaitin icie da.  

d. Orucok akirot na isisiautai ka Aijar kec – erai na adoketait na aibwaikin toma aswamisioit na 

ingarakini esisian aitojokaar iwaitin lu ibusakinito kanu abwaikin akirot na itetet na esisiaun toma 

aswamisioit kotoma aijar kec. Aisisiaun komam ibwaikini toma aswamisioit, mam itolomuuni 

aijulakinet ido mam erai na mam imedauni/ mam ingarakini. 

6. Irereo kosodi aitun nu ejaasi toma Nutupitono Oisisiae loka itunga lu apolok ka aijen iwaiting icie kwape 

isisianakitere kotoma Aitutuoro naka Esisianakinak. 

a. Itijenik nu ibusakinit aswam ojokan  

b. Ingit aingiseta nu ipu nu elacakina   

c. Isialaminik itunga kanu abongonokineta kec 

d. Mam ilimokini itunga nu epedorete kesi aisisiaun jokan oipone kec  

e. Itegea kotoma angun nu adautos itunga ajenun ka aisialamikin ngun nu iswamatotor kesi 

f. Otitingikite ka aidareun itunga ijaikisi abongokinet 

7. Isinyikoikite itunga kere ajaut toma ka aimor aomisio kotoma akirot na itamitamio. Omou iwaitin lu 

iyapepeara lu isinyikoikina ijo ngul lu ileucoko komam aisurum kesi ileic  

8. Ilipi apaaran kere kanu Edeke apukokin ijo iwaitin/iboro lu itetiak nepepe ka ikesisiak da  

 



 

ii 

 

Eipone Lo Itwasamaet Eitaabo Loka Esisianakinan 

1. Alosikineta ka iboro lu itwasama: Angin asisian egeuni keda ewai lo.  

a. Alosikineta – Opedosi esisiak aitodolikin nu anetakinet naka angina asisian. Ejok aingitakin 

bon arai apotu alosikineta ngun itodolikinos akaulo na ingarenikina ijo asisian.  Icebokite 

ayangaikin apak aisiitikin kesi akiro nu epolok tetere ingarakini kesi aitunit. 

b. Iboro lu itwasama – iboro lu ibusakinit aitwasam itijenaritai kanu angin asisian, imoriaritos lu 

itodiaritos asisian ka itaabon esisiak. Ipedori ijo akorakin itaabon luka esisiak mama ejaasi 

itunga kere arai aijerun idis ber kwape itijanaritere kotoma angin asisian. Itojokaarit bobo isio 

da aitwasam apapulai nu elalak (amanilas) arai bo abao na iwadikao kanu igurupun lu elalak / 

ipu itunga. 

2. Nutupitono nuka Esisianakinan: Ejaa aicoranikineta nu itebeikitai toma asisian nu ingarakinete ijo 

aingarenikin aitutuonor ejok. Mam nu erai nu ebeit ijo aimor nepepe ka ikesisiak.  Oge aisiom nu sek 

eroko apak tetere ijo isikapikina aingarenikin aitamitamio naka aomisio ka nu ibusakinit aswam. 

Aingiseta acie iwadikatia abongokineta kec opungete tetere aingarakin ijo kwape esisianakinan ajenun 

nu isisiauna kama ejaa esisiak.  Mam erai nu bon abongonokineta nu ejokuka, arai acie 

abongonokineta nu ajokak. 

3. Aidarite Apaka Na Itutubitai Ka Eiswamae: Mam ibwaikinitai apak na itutubitai toma angin asisian. 

a. Oyangaik apak na ibusakinit kanu aingarakin itunga aisisiaun aomisio kotoma asisian. Erai na 

ameda noi apodokite nu ejaasi itunga aisisia itia akote angetakin apak na itutubitai kanu 

asisian. 

b. iitunite ajalakit apak kanu esisianakinak aitegear ka aimor ailip, aimor ajenanuto, aitamitam 

adio atiokisio nu ejaatatar ka ailip nepepe.  

Asisian 1: Akirot kere Kaimoriarit 
 

Akiro Nu Epolok 

Alosikinet naka Edeke mere aanyun ebe itajario aijar itunga, konye da bobo aanyun ainyakakinio naka 

idicasinei iuni lu apotu omunaaros kotoma aibiror naka etunganan – Eidicane wok ka Edeke, eidicane wok ka 

yenicie ka eidicane wok ka lucie isuban. 

 

Iboro lu itwasama: 

1. Nu itodiaritos Asisian: 

a. 1.1 Idicasinei iuni (Aputosia Aongon: Asubio, Aibiror, Ainyakakinio, Abongun) 

2. Eitaabo loka Esisiak:  

a. 1.1 Nuingarakinete Aitamitam Akirot kere Kaimoriarit (Angol egurupu apapula adiope arai 

itwasamai igurupun lu edisiak) 

b. 1.2 Abolia Na ikamunit Adam ka Keba (aijerun ikopis 2) 

 

Nuitegearetee  

AIMOR AITAMITAM OGURUPU LO EPOL 

• Kanu inyo abu Yesu otwania? 

 

imina oni duc einer ebe abu Yesu obu aitajar oni kotoma arokisio wok. Erai ngin abeit, konye abu obu 

aiswamaun nu ipu aitelekaar nen. Atwanare ke omusalaba erai adiopet kotoma akirot kere kaimoriarit. Kanu 

teni amisiikin akirot na kere naka Ebaibuli, ekoto oni amisiikin akirot kere anyoun kotoma ageunet toni osange. 

 

Ageunet - Asubio  

AIMOR AITAMITAM OGURUPU LO EPOL 

Nutupitono Kanu Esisianakinan: Arai itojoka ijo, epedori na aiswamaun kotoma ogurpu lo ikidioko itunga. 

itwasam 1.1 Kanu angin egurupu. Arai mam itunga lu ogurupu ejenete nu ejaasi toma Obaibuli Ageun 1 ka 2, 

Oinak do ijo kesi ka Aurianut.   

 

Otupitete nu idaunit ijo ajenun oipone lo abu Edeke osubunia akwap, oipone ti aani ibongokina ijo aingiseta 

nuta?  

 

• Ekoni bo akwap ai kotoma ageunet kotoma Omanikor loka Eden?  

• Ekoni bo eidicane ai kidding Adam ka Edeke?  

• Ekoni bo eidicane ai kidding Adam ka Keba?   Ijo iomit apegananasi noi?  

• Ekoni bo eidicane ai kidding Adam ka Isuban?  Biyai Adam, ajaasi ka Ngun 

kere nu epuda?  Biyai ngesi ajaasi ka inyamat lu adolitos?  

 

Nutupitono Kanu Esisianakinan: Itodik aputo na 1.1 Aputo 1: Asubio ido ingarak 

esisiak aanyun ebe kotoma ageunet eroko aibiror nuka etunganan, angin idiope 

kotoma oidicasinei kalu iuni Ajokuka  

Aibiror 

Osiom Ageun 3:1-20. 

Asisian 1: Akirot Kere Kaimoriarit 

ABOLIA 

Nutupitono Kanu Esisianakinan: Ingitu itunga iyarei lu itodiarete abolia na. Oinak ngul iyarei Apapula enaba 

1.2.  

 

 

 

AIMOR AITAMITAM OGURUPU LO EPOL 

Kotoma abolia ka nu isiomi ijo kotoma Obaibuli, nu nyoika acie kotoma atiokisio nu kwana itereikina kede 

itunga otupitete aibiro?  

 

Itwasamai Eitaabo loka Esisiak 1.1: 

• Osiom Ageun 3:8,10 – Nunyoika apotu iswamaunos kapak na aibiror mama ejai eidicane loka 

etunganan ka Edeke?  

• Osiom Ageun 3:12 - Nunyoika apotu iswamaunos kapak na aibiror mama ejai eidicane loka etunganan 

ka yenicie ke?   

• Osiom Ageun 3:15 - Nunyoika apotu iswamaunos kapak na aibiror mama ejai eidicane loka etunganan 

ka isuban?  

 

Kotoma aibiror, abu aronis oloma akwap; mere aronis oponesio, konye aronis na etakani akwap da.  

Eroko aibiror, ajaasi inyamat lu adolitos ido amameete amaran naka akwap, amameete akaalen/ amamei 

ebulone, amameete nu akamu. Kanuka aibiror, ijaa kwana oni ka iboro lu kere.    

Abu Aibiror Omuna idicasinei kere iuni  

 

 “Einer kidding Adam ka Keba”   

Adam: (Akoru Omanikor) Keba, ationor aswam na omanikor akaulo na oni aitunyunyurikin Edeke koipone lo 

ainyam araito ngin !  

Keba: Eeba, ka isap wok da mam bobo kwana iswamanara ejok. Epegananasi ka ananganangaunun isawan 

kere. Amuno mam ebuni amunaar adepar nen !  Ka akui nu bangiok nu Etini ido eong ainap – Esilok! 

Adam: (Epega) Ee, mam oni ipedori agwela igoen lu itetiak, aso mam inguriani ! 

( ililingikini ) atwania eong apakio kwa nulemu sek, Ne abunenena Edeke aupanena ka oni ka 

ainerenena ka oni. Kwana epupi erono araida ijaa oni. Ido iitu ka aminatar itiangi da arimaarit oni, 

Kwana ekerete akurianikit oni ! 

Keba: Eeba, arai etamitos akonyokony oni ! Ugh… Angara eong imunuo ! Mam eong acamunit bala abu 

eong acamu aomisioit naka emun ! Ationus na kere erai aibucaret emun ! 

Adam: Mam, erai ationus na kere nakon ! Mam ijo iswamaenenei nu ajokak ! Kanu inyo acamuna eong 

aomisioit na itunganan yen abu ocam aicoreta nu emun?   

Keba: Ee, mam itoroni eong. Erai ngin kere aibucaret kon (Opalari, isoorikin) itimoi adiaka eong – mam 

ingarakini eong adedengaanar. Adam, ijo iwomit ebongokinete kereka bobo iboro kwa kolo 

ajaatatar?   

Adam: Mam eong ajeni – Edeke bon epedori aitemokin ationus na ! 

Keba: Do kwana, — kwana do biyai? (oresiaar, okeruni kinga ) Yesiba lu inyekisi ejie, isapa lu ! Opalasi 

atipet kopaana. Ipupete yesi? Alosi alimokin Papakus, ido mam iyalamikin ! 

Adam: (Abongor Misiri, ido aiwom etau ) Aswam, aswam, aswam,aswam, aswam,…  

Asisian 1: Akirot Kere Kaimoriarit 

Nutupitono Kanu Esisianakinan:  Itodik aputo na  1.1  Aputo 2: Aibiror  ido ingarak 

Esisiak aanyun ebe abu Aibiror omuna angin idiope kotoma oidicasinei kalu.  

 

Aiyakunio 

Adoketait na etupakini kidding Edeke ka isuban ke edumakinio kiding akiro nuka Aibiror 

ka esange loka Aitutuket Namojong. 

 

Nutupitono Kanu Esisianakinan: itodik atukot /esisiak ewai ngon lo elal lo inera ijo nuke Obaibuli.  

Erai na adoketait na emoia Edeke itungake. Ejaasi ka eipud lo ainyakakin ne abu obila. 

 

ABURAAM – Osiom Ageun 12:1-3. Owai kalo abu Edeke itonyou Aburaam ka aisirereng ngesi. Kanuinyo 

esirerenga Ngesi Aburaam?  (Ekoto Edeke aisirereng atekerin nuka akwap) Kotoma asiometait na adiope, 

iwanyuni oni ainapeta nuka Edeke nu aitajar akwap kere. Kotoma Okanisa ekoto ayangaun arerengusio ke 

nejaasi atekerin nuka akwap. 

 

MUSA – Koinak Edeke akwapin ikisila 10 tetere oni ipedori ajenun eipone lo inyakakinet idicasinei lu ebilil. 

• Biyai ekisil imoriarit iboro lu omoyo arai bo imoriarit idicasineiwok kaluciewok ka ejautene lo isuban? 

 

Ikisila lusodit iwongon inyakakinete eidicanewok ka Edeke, konye lu awasia ikanykape inyakakinete bo eidicane 

aani? (eidicanewok ka luciewok). Ekisil kere erapaarit eidicanewok ka Edeke (Anyoun 21:3), eidicanewok 

kaluciewok (Kwape aanyunet-- Anyoun 21:12), Ka da eidicanewok nepepe ka isuban (Anyoun 23:10-12). Ejaa 

ikisila lu itebeikitai aingarakina itunga asalakite engaleete (Kwape aanyunet -- Ilebin 13) ka aitodikin eipone lo 

ayaitor yeniciekon (Kwape aanyunet -- Anyoun 23:1-9). Mam Edeke epodo kanu iboro lu omoyo bon. Epodo 

Ngesi iwaitin kere luka aijarawok. Ngesi ejaikini iswamauni ikisila kanu angoliwai lo abu aronis kobil.   

 

Osiom Ikisila 28:1-14. 

• Nunyoika ebala Edeke iswamaunos arai irima oni Ikisila Luu?  

• Biyai arerengusio nu isumunikit Edeke erai kanu iboro lu omoyo bon, arai bo kanu aijar Kec na akuwan 

da? 

 

Abu Edeke itonyou Ikabakan ka Inabin, Konye irwan ka irwan abu Isirael itor ocan luka ibakor ka ejie naarai 

apotu ibelokisi ipurian kec nejai Edeke. 

 

Osiom 2 Aisiitonokin 7:14. 

• Lu angai bo enyaraikit Edeke aitasonikin ka ailip?  (Mere itunga kere, iketunga kere – lolo Ikristayon.) 

• Nunyoika abala Edeke iswamaunos arai erimaasi?  (itangaleuni Edeke akwapuwok) Eroko nu eraasi 

abeit toni lolo. Edeparitos nu aanyun aijar na itunga itajarunos. Inerasi nu nuikamunitos abeit nata 

ebe eyangauni Edeke angaleu mama ejaasi idicasinei kere iuni. 

 

Emusalaba – Ainyakakinio  

Mam ne erai ewai lo ejok kakere kotoma Akirot kere Kaimoriarit, Konye da bobo ewai lo epolok nuke kakere. 

Kotoma odiinin lu ipu, ipudai itunga ainakin asubanit tetere isialamikinete idekesio.  Kotoma Okristayone, 

Komina Edeke etunganan kwanata abu Koinak Okokuke atwanikin kesi   

 

Osiom Ikolosain 1:19-20. Kanuinyo atwania Yesu?  

• Aitupucikinio naka idicasinei Kere  

Asisian 1: Akirot Kere Kaimoriarit 

 

Nutupitono Kanu Esisianakinan:  Itodik aputo na 1.1  Aputo 3: Ainyakakinio ido 

itetemik atukot/ esisiak ebe abu Edeke kobu kanu aitupucikin angain ibore kere yen 

kaponi Kobilai kotoma aibiror.  Ejaangun da, angin ibore kere mam ebuni araun yeni 

itojokaario aitodol ne engetakinor Akirot kere.  

 

Abu Yesu ojalak oni ka Aiyakiaro naepol noi. Ikamunitos oni mere bon nu aanyun 

ebe eraunete itunga Ikristayon, Konye da bobo aituluor atekerin ikesisiak.  Aituluor 

atekerin ikesisiak apolou ke ebe aingarakin atekerin aitup alosikinet naka Edeke 

owaitin kere lu ebunit Ngesi aitupucikin. 

 

 

Abongun  

AIMOR AITAMITAM OGURUPU LO EPOL 

Osiom Apukokinio 21:1-7.  

• Awasia ke, ikonakini bo eidicane loka etunganan ka Edeke ai? 

• Ikonakini bo eidicane loka etunganan ka Yenicie ke ai? 

• Ikonakini bo eidicane loka etunganan ka ejautene loka isuban ai?  Oni 

ibuni ajaut kede lu ilosikino ainyam?  Oni ibuni kereka bobo adekakin?  

 

Nutupitono Kanu Esisianakinan:  Itodik aputo na 1.1 Aputo 4: Abongun ido 

ingarak esisiak itetemik ebe ne Ebongun Edeke idicasineiwok kere inyakanio 

kitoni oipone lo sek abu Edeke okotor kesi kotoma ageunet.   

 

Nungetakinet 

Na ngesi Akirot kere Kaimoriarit — Akirot najokan agear ageunet kitoni osange oipone lo abu Edeke osubunia 

akwap naajok.   Eipone lo obu aronis olomara akwap ka amudiaar angin ibore kere. Eipone lo abu Edeke 

ominar oni ijuk Okokuke ainyakakin idicasinei lu aponi kobilai kotoma aibiror.   Eipone lo adiopepak ebonguna 

Edeke bobo kosodi aitaraun iboro kere lu itetiak.  

 

Emina Edeke ijo noi noi. Kabu ijuk Okokuke atwanare tetere ijo ijaunos ka eidicane nepepe ka Ngesi, kosi da ijo 

ajaun ka eidicane nepepe ka yeniciekon ka nepepe ka isuban.   

Asisian 2: Epol Itunga Ameda Nejai 

Edeke 
 

Akiro Nu Epolok 

Itunga kere esubitai kotoma aputo naka Edeke ido eraasi luka ameda nejai Ngesi.   Ekoto oni ayangarit angin 

itunganan, kitoni ngul lu eminai ayangarit erono kwape bala isuban Edeke lu epol etiai. 

 

Iboro Lu Itwasama 

1. Eitaabo Lo Esisiak:  

a. 2.1 Nu ingarenikinete Aimor Atamitam Aomisio (Ekopi 1 angon egurupu )  

 

Nuitegearetee  

AIMOR AITAMITAM OGURUPU LO EPOL 

• Nunyoika bo aiyuuneta nu einono nu ikamunitos ne elomunitotor itunga?  

• Nunyoika ayangautu aiyuuneta ngun? Arai iyuu itunganan iboro ngun, biyai kesi 

eomitos ebe eraasi itunga lu epol ameda arai bo mam?  

 

Kotoma India Ajai aberu “Mother Teresa” (Toto Teresa), Na abu itegeana ireria kanu aidarai 

itunga lu ajaasi atwakinikin obalasan ka orotin lu otaun tetere gwai otwakata kede angosibib. 

Apotu itunga lu ipu itoronata ngesi, obalasi ebe epu ber itunga India sek, kanuinyo ajaar 

ngesi aingarakite ngul lu ajaasi do atwakere. Iwomit ijo biyai?  Aijaanakin na arai na eriamara 

ibusakinite?   

 

Esubitai Aputo naka Edeke  

AIMOR AITAMITAM OGURUPU LO EDIT 

Osiom Ageun 1:26-27. 

• Koipone aani itegelikinatar itunga kama ejaasi lucie isuban?  Inyobo abu Edeke itwasam kwape 

aitupuset kanu itunga?  

• Lunyoika bo icie oponesio luka Edeke lu epedorio adumakin otunganan?  Imarimar nu ipu noi kwape 

ipedoria   

 

 

Osiom Esabuli 139:13-16. 

• Nunyoika bo ilimokit oni ekokoro lo nu ikamunitos ameda / ajokis naka itunga?  

• Ijo iwomit ebe ekokoro lo ikamuut itunga icie bon arai bo itunga kere?  

 

Edeke abu kosub oni, isubitai oni kacoikina noi, ido iwadikat apaarasia kere nuka aijarawok toma oitabo. Mam 

oni itakanunit kwangen, Konye Edeke abu kosub angin itunganan.  

 

AIMOR AITAMITAM OGURUPU LO EPOL 

Osiom Yokana 3:16. 

• Nunyoika abu Edeke iswama kanu ainyakakin akwap?  

• Biyai abu Edeke kotwanik oni naarai ijokuka oni? (Arai mam Kesi ejenete, Koany Iromayon 5:8.) 

Asisian 2: Epol Itunga Ameda Nejai Edeke  

• Arai ainakina Edeke aijukun Okokuke atwanare kanu itunga, oipone bodo aani eomitor Ngesi bala 

epol itunga ameda?  

• Anyoin bodo apolou kanu oipone lo iyangaritor oni itunga?  

 

Kaurianut: Kotoma okokoronkalu, ipedori oni aanyun ebe eomit Edeke jokan ebe epol itunga Ameda noi.   

Kobu kosub oni kotoma aputoke — Kangin idiope kaoni esubitai ka acoite noi ka ailungulungun kotoma akoik 

naka kanu atotowok.  Epodo noi kanu itunga tetere ijukuni Okokuke atwanikin kesi.   

 

 

Koomoom ber bobo nu ikamunotos aswam ke “Mother Teresa” Toto Teresa ko India.  

• Biyai epedorete aomisio nu aingarakin oni amisiikin aswamuke jokan? 

• Kanuinyo iomitor ijo ebe abu ngesi idarenenei itunga lu ajaasi etwakete?   

 

 

Ne abu arotan iyemuto ediope lo ajenaara ingisia ngesi kanu inyo edarai ngesi kesi, abu olimu nu iwadikatia 

toma Matayo 25:31-46— Akirot na ikamanara kede Amerekekin ka akinei. Kotoma asiometait kana, etubokit 

Yesu ngul lu ejaasi kediany ke kobala ebe, “Ne Karieba etengei mam ipotu koinakisi inyamat, Ne ajakitor akure 

mam ipotu koinakisi akipi aimat.” Nekebongokinioto ebe mam keanyutos Yesu eriebi etengei karaida kejakit 

akure, kotema atiar, “Kwape mam kiswamaikiniata idopet kaludidik otunga kalu, mam ipotu kiswamaikisi 

eong.”  Abu “Mother Teresa” Toto Teresa itetemu ebe aijanakin itunga lu ejaasi etwakete obalasan/ orotin lu 

otaun ko India arai naputosi kwape aijanakin Yesu 

 

 

AOMOOM IJO ILOPET BON 

Angin idiopet kaoni erai yen ameda na epol nejai Edeke. Kwape kwangin eraar angin itunganan da 

atutubetkon.  Oyangaik apak aomoom otaukon etitio arai iyangarit ijo itunga lu atutubet kon kwape lu etiai lo 

epol nejai Edeke. 

 

 

Akiro Nu Isisiauna: Ekanisa Losek Agei 

AIMOR AITAMITAM OGURUPU LO EPOL 

Ikristayon lu Ekanisa losek agei apotu omisiikisi ebe epol itunga ameda.  Kotoma apak kangin, apotu itunga 

iyuunitos ebe aluinikinos idekesio ejie bonik amarai Apolou / eyaitene ido epudasi itunga ainanakin asuban 

tetere mam edumunete aiticanio kama ejaasi idekesio.  Apotu Ikristayon omisiikisi ebe Edeke lo abeit agitara. 

Abu koinak asubanit kanuka itunga, Aijukun Okokuke ediopet lominat atwanikin kesi (Yokana 3:16). Aiyuunet 

na arai apolou ke ebe angin itunganan arai yen apol ajokis ka ameda.  Amisiikinet na amina na epol naka Edeke 

kanuka akwap ke ka itunga abu ijaik Ekanisa losek agei aitepeg aswamisinei nu edilasi kwape nat Aitolom 

akoikes ka aaranario naka iduwe ludidik. Kotoma apak kangin, arai euruun ikoku ipese, acakakinio erot apak 

tai. Konye ejaa ngun da, apotu Ikristayon omisiikisi ebe angin aijar — Arai engwalit, Eroko euruuna, ekilokit arai 

aberu, ebulesit arai lo apolou— araasi kere lu epol ameda nejai Edeke. Ayuunete iduwe lu ipesur lu ecakaritai 

orotin ka ayangar aitopoloun kesi bala lukec ikulepek obe.   

 

Abu bobo Ekanisa losek agei iyuunite ebe kwa abu Edeke itodiara aminake oipone lo aipal ainakin Okokuke 

kwape asubanit aboisit wok, erai do epelukec ainakin aijanakin lucie da kwape kwangin. Atupitok luka Yesu 

apotu omisiikisi ebusakinit kesi ajaut ka etau Lo epodo ido isioniono mama ejaasi itunga kere kwape abu Edeke 

ka etau lo epodo isioni kesi da.   

Asisian 2: Epol Itunga Ameda Nejai Edeke  

Kotoma apakio kangun, abu adeka naka ekolera kobwangun.  Arai ijaik ijo itunganan yen ajaasi ka ekolera 

akipi, arereng na kesi aiku apol, emameutu akipi, etwakete.  Konye ejaa ngun da, erai ekolera adeka na ikopa 

noi. Naarai ayongitos Iromayon aikatun ariebo, nape eanyunete ebe ajaatatar itunganan adeka, arai kesi 

acakar itunga ngun orotin tai ngina otwakata atia ainakin kesi akipi. Mam aijar naka itunga arai na apol ameda 

kanekec. Konye ikristayon, ejaa ngun da, etegelikina. Kotoma abeit, alosete kitoni ne ajaasi lu adekasi ekolera 

ka ainanar kesi akipi ka aitedek kesi.  Eyuunitos kesi aijanakin na apalit aijar kec ka naka aitim.  Ipu lu apotu 

otwakata, konye kotoma amina kec, abu etiai / enaba loka Ikristayon isunyak apoloor noi.  

 

 

AOMOOM IJO ILOPET BON 

Oyangaik apak aomoom akirot naa otaukon elilinga ijo bon 

Ilip Edeke ingarak ijo aanyun eipone lo iyangaaritor ijo lucie.  Ijo iyangaarit kesi kwape lu eomit Edeke ebe ejai 

ameda tetere etwani kanukec? Ijo iyangarit icie itunga bon ejok ido icie itunga mam erai ojokan? Ilip Edeke 

itim ijo kane mam ijo iyangaritor itunga oipone lo itelelit Ngesi. Ilip Ngesi itodik ijo eipone lo iteia Ngesi itunga.   

 

 

AIMOR AITAMITAM OGURUPU LO EDIT  

• Itunga lu eipone enyoin lu teni mam cut eyaitai ka ameda?  

• Alubo iwaitin icie lu ipedoria oni aitodikina itunga ebe eraasi kesi lu epol ameda noi nejai Edeke?

Asisian 3: Omina Edeke Ka Amina 

Eidunyetewok 
Akiro Nu Epolok 

Enyaraikit Edeke oni amina eidunyetwok kwape eipone lo itodiaret aminawok nejai Ngesi. 

Ipedori oni aitodiar amina nejai eidunyetwok koipone lo aisilosikin ipudesia kec.  

 

Iboro Lu Itwasama 

1. Eitaabo Lo Esisiak:  

a. 3.1: Abolia Na Ekalimonokinan ( ikopis 3 ) 

b. 3.2 Aicorakinet Napolon ka kere (ekopi 1 kangon Egurupu ) 

 

 

Nuitegearete  – Abolia Na Ekalimonokinan  

Abolia 

Nutupitono Kanu Esisianakinan: Oseu Esisiak iuni (3) lu ogurupu kanu ajaikin abolia na etupakini itwasamete 

Abolia 3.1 

 

Nu Inera itunganan yen itijenari Abolia: Eminasi Ikristayon aciepakio ejaasi 

kede nu inyarit kwape “adidingu na eipone lo Alimonokin.” a “narrow 

view of the Gospel.” Ejenete ebe Acamun Yesu ngesi aseunet naka 

aijar ka atwanare, konye mam ejenete icie ibore bobo kere. Ne 

itumudakitere aijen kec nu ikamunitos ipudesia luka eidunyet, akirot 

na alimonokin kec eoliorit cut….   Lolo, ilosi oni aipejokin ere lo icana 

noi. Ngesi bon iboyei ore, itunganan yeni icana odeka, (a Poor Sick Person) (PSP) edeka ejai oitada.  

Epejonon, Ekristayot lo Alimonokinan (EV) ejai aijanakin na adolonokin ikalia elimonokini, Adolun 

napana.   

** Kanu Abolia na ilosi oni aitwasam “EV” kanu Ekalimonokinan,  “PSP” kanu itunganan yen icana odeka ** 

EV: Yoga, yoga! Ejai idiotuan ore lo?  Eong da alomu toma?   (Olomari ) 

PSP:  ( Odite agogong ) toma nee…. 

EV: Yoga. Arai eong ____________ abunit Okanisa __________________. Adoluut eong lolo aisukunyuun 

angin itunganan kere toma okanisa kosi.  Ejai Ejakait isirerengit isio kede aisiteteunio na epol noi. Mam 

ekoto ijo atwaniar.  

PSP: ( idinyanikin, isiganakini einer ) Mam apedori abunere…mam apedori adokun oitada… egirit akuan mam 

apedori alosit… alemar eong aswam… emameete isirigin lu ekia… arai da inyamat… arai da lu etogo... 

EV: Eraasi ngun atiokisio nu epolok, konye ajeni eong etunganan lo ejaatatar abongokineta nuka atiokisio 

nuka aijar kere. Ijo icamunit Yesu Kristo kwape Etajarankon? 

PSP:  (Odite agogong) Lu okaleka kede ipapero da ajalata eong ne abu eong adekakinor kasodete alemar 

aswam… Biyai epedori idio itunganan okanisakus aingarakin eong?  Okwee?   

EV: Aingarakinio na ejok ka kere na ipedori ijo adumun ejai apapula napanata. Itetemit ainapeta nuka Edeke 

kanu aijarakon. Ijeni ijo, mam erai akoteke ijo apero kane ! Aso apapula naa, osiom, ilip ailipa naka 

ikadiakanaran kosodi aiyuun! 

PSP:  (Adisiar do agogong noi) Mam apedori… edit agogong noi… (Elilinguu, eperi mam bobo ijangakin da.)  

EV: (Aiwany amori - akan, omosing ) Eroko ejari ! ituritete Edeke, adolut eong ne kotoma apak alope tetere 

aimor ka ngesi Kristo ! ajalakini eong apapula kanges. Edolit eong alosit tetere apedori aimor alimonokin 

Asisian 3: Komina Edeke Ka Amina Eidunyetewok 

lucie da lu eolioritos.   (ikenyakini noi toma aki nuka PSP ) ibuni isio ailipanakin ijo. iitu, Yesu Ngesi 

abongokinet ( Onyouni alosit) 

PSP:  ( Aitee ngesi elosi, idinyanikin) Ohhhhhhhhhhh........ 

( Mam iswamauni idio ibore bobo  –  arai idio ibore yen esubit bala iriamara) 

 

AIMOR AITAMITAM OGURUPU LO EPOL 

• Nunyoika apotu iswamaunos kotoma abolia kana?  

• Ijo iwanyutor arai ajenun lem itunga lu emoritos akiro nuka aitajario oipone kalo? 

• Oipone aani abu opedoror kotoma apak na iyatakina?  

• Eipone bo aani itupusitor ijo alimonokin kana kede eipone lo ejanakinia Yesu? 

 

Itijenutos Nu Ewadikaere ebe epodokit Edeke itunga lu itipipiluna — aso oni da ibusakinit kwape kwangin.  

Adiopet kotoma “aitijenuneta” nuejok kanu aingarakin oni amisiikin etau loka Edeke kanu itunga edumakinio 

aicorakineta nuka Yesu. Kotoma aicorakineta nuu, iwanyuni oni “amamus aingongar” naka Akirot naka 

aitajario. Aitogogonget ke mam erai bon ebe idelelei, konye isuumuikit. 

 

 

Aicorakinet Napolon  

AIMOR AITAMITAM OGURUPU LO DIT  

Itwasam 3.2 Aingarenikinia Aimor Aitamitam, osiom ikokoron lu etupakitos kosodete abongonokin aingiseta 

kotoma ogurupun ludidik: 

 

Matayo 22:36-40  Marako 12:28-31,33  Luka 10:27 

Matayo 7:12   Iromayon 13:9  Igalatian 5:14 

 

Aani eputoonoro ido kanu itegelinikina kotoma asiometa akanyikape nuu? 

• Kesi kere inerasi “Komina ekoniidunyet” 

• Atutubet bon elimunit amina Edeke  

Aani enera Yesu epol kotoma Aicorakineta Aarei?   

• Komina Edeke 

Ne iturianere kaurianut Ekisil ka Inabin koipone lo Aicorakinet adiope na Epol, aani bo ngin? 

• Komina ekoniidunyet  

Kanuinyo iwomitor ijo abu Yesu koseuna aiturian Ekisil ka Inabin itwasamai Aicorakinet na? 

• Arai mam engetakinete abongokin obalasi ebe “naarai itodiarit oni aminawok Edeke kotoma 

aswamisio wok,” ekotokin ijo aitemun ainyakun aingiset na nengetakinor asisian na. 

 

 

Aminanena Eidunyetewok 

AIMOR AITAMITAM OGURUPU LO EPOL 

Osiom  I Yokana  3:17, I Yokana 5:3, Yakob 1:27.  

 

Nanyoin aiswamanara ejai kiding Amina naka Edeke ka aisilosikin wok ipudesia luka itunga? 

• Arai imina oni Edeke ibuni do aitodiar oipone lo aminanena Eidunyetewok.  Arai ibala oni ebe imina 

Edeke konye komam imina Eidunyetewok, itodunit do ebe mam oni kotoma abeit imina Edeke. 

Asisian 3: Komina Edeke Ka Amina Eidunyetewok 

Biyai epedori kereka aimor amina naka Edeke komam ingarakini ipudesia luka itunga? 

• Mam 

 

Oni irai ikesisiak luka Yesu arai mam oni itodolikini ipudesia luka itunganan kalucie ka luka akuan — aimoriarit 

ngun nu omoyo da? 

• Mam. Arai isesen oni awaragan naka amerekekin ka akinei, itiakio oni oipone lo ecai noi otupitete nu 

iswamai oni ka nu mam oni iswamai.  Kama ejaasi lu eriebi etengei.  Aponi olimokinai ainakin kesi 

inyamat. Itodunit Yesu jokan kotoma awaragan kana ebe ipudakina Ngesi oni apodokit ipudesia ka 

ngul lu oidunyeta wok arai teni kotoma abeit irai oni ikesisiak ke. 

 

 

Emusalaba 

Nutupitono Kanu Esisianakinan: Inomak aputo naka Emusalaba 

Abao ka itodutere kane. Itetemik aputo ngin nejai egurupu.  

 

Aputo naa itolomutai aingarakina oni aiitun akirot nata.   

Neitenarit kuju egwoikit eidicane wok ka Edeke. Ngesi ainomunet na 

epol.  

 

Ainomunet na iriikina egwoikit eidicane wok ka lucie. Ainomunet na 

iriikina igangunit na itenara kuju.  Arai emameun naitenara kuju, 

ibirun na iriikina kwap. Erai nu abeit mere kanuka aputo kana bon, 

konye kanuka aijarwok da.  This is true not only for this picture but 

also for our lives. Ipuda oni Edeke kanu aingarakin oni ajaun ka 

idicasinei lu ajokak. 

 

 

Ingai bo Eidunyetekon? 

Nutupitono Kanu Esisianakinan:  Osiom awaragan naka Esamarait lo Ajokan (Luka 10:30-37) Kwa 

eboliakinatar ekesisiak, olimok angin idiope ogwoik itunga lu elimitai awaragan kangin.  while people in the 

class act it out. Ask one person to be each of the people in the story. Ipudai itunga ikanykarei aingarakin 

kotoma aitetemuun awaragan na:  etunganan 1 , angatak 2, esaseredoti 1, Elebit 1, Esamarait 1, Edaran etogo 

loka ipejok 1. 

 

Aitijenaar: Erai na awaragan na abu Yesu olimok etunganan icie lo akoto ajenun eipone lo irumet aijar na ikaru 

kere, orai ebe, eipone lo araun Ekristayot/eyuunan. Abu olimu ebe iboro iyarei ipudai — ebe oni amina Edeke 

ka ebe oni amina eidunyetewok. Kosodi do etunganan je aingit ingai bo arai eidunyet ke, ido obongok Yesu ka 

awaragan kangin. “Esamarait lo Ajokan” 

 

AIMOR AITAMITAM OGURUPU LO EPOL 

• Biyai Esamarait lo Ajokan ajeni etunganan lo aperi okwap? 

• Nunyoin apotu ojaikinos nejai Esamarait lo Ajokan kanu etunganan kangon?  Koipone ani etegelikinar 

kalucie?  

• Koipone ani abu Esamarait lo Ajokan itodiara amina nejai eidunyet ke? Ngesi abu iswamau nu adolitos 

bon arai bo nu elamara adepar nu ebusakinit? 

• Inyobo isisianakini oni awaragan na kanu ikamutos lu angai eraasi idunyeta wok? 

Eidicane wok 

 ka Edeke  

Eidicane wok  

ka etunganan  

Asisian 3: Komina Edeke Ka Amina Eidunyetewok 

• Koipone ani isisianakina awaragan na oni nu ikamutos eipone lo ebeitor aitodiar amina nejai eidunyet 

wok? 

 

Aibwaikin toma Aswamisioit 

Oomoom nu ikamunitos itunga lu iseseni ijo ducuduc. Inyo idiope ibore ipedori ijo aiswamaikin icie itunganan?  

Asisian 4: Luka 2:52 
 

Akiro nu Epolok  

Abu Yesu opolou owaitin iwongon — akuan, omoyo, ka itunga, ka acoa. Oni da ipuda apoloto owaitin iwongon 

ido ipedori aingarakin itunga lu kane iboiyo oni ka Ekanisa da apolo kwape kwangin.  

 

Iboro lu itwasama 

1. Eitaabo lu Ikesisiak:  

a. 4.1 Luka 2:52 apapula na ingarenikiniegurupu kotoma Aimor (adiope kangon egurupu) 

b. 4.2 Aputo na itodunit apolo (adiope kangin esisian) 

2. Ipapulai ludidik lu epedorete ainamanakin apapula napolon/ arai abao  

 

Nuitegearete  

AIMOR AITAMITAM OGURUPU LO EPOL 

• Inyobo ipuda ikoku kanu apoloo kiding na ikaru  0  ka 18? 
 

Nutupitono Kanu Esisianakinan: Iwadika abongonokineta kec toma abao arai bo olimok kesi iwadikata 

opapulai ludidik. ido arai emameotor na erai aanyunet kotoma adio kowaitin iwongon (Koany kwap neta), 

isinyikoik kesi koipone lo ainakin aanyunet kwape nat:  ewai lo ikamanara ka lucie itunga: Ijo iwomit 

ipudakin itunganan yen ekale arai bo icie itunganan yen itodikini ngesi amina?  

 

Luka 2:52 

Osiom Luka 2:52: “Kosidi Yesu apoloor kotoma acoa ka akuan, ka asianut mama ejai Edeke ka itunga da” 

 

Aani iwaitin iwongon lu abu Yesu opoloo?  Aani bo akiro nu eputosi nu itetemutos iponesio iwongon lu apolo?  

 

• Acoa    Acoa 

• Ejautene loka Akuan  Akuan 

• Asianut mama ejai Edeke   Omoyo  

• Asianut mama ejaasi itunga Kalucie itunga 

 

Nutupitono Kanu Esisianakinan: Iwadik akiro nu eputooro aongon toma apapula arai abao. Olem akadin 

idokonokisi nejaasi iwaitin ngun iwongon arai bo kotoma ogurupu arai bo nat adodunun nu iwadikaikitai abaoi 

nan egear asisian kanu aanyun eipone lo iriamarotor nejaasi ngin idiope owaiting iwongon kalu.  

 

Kwape ka Yesu, ipuda oni apoloo kotoma owaitin iwongon kalu.  Ipedori oni aitwasam na kwape aanyunet 

kanu aomoom eipone lo ibusakitor itunga apoloo.  

 

Apolo Naka Yesu 

AIMOR AITAMITAM OGURUPU LO EDIT  

Kotoma ogurupun ludidik, obongonokisi aingiseta kere akanykape kotoma 4.1 Aingarakinet na Aimor Aomisio  

 

1. Biyai apoloo naka Yesu abu kotakanu atipet, arai bo abu orai ayangaikin apak? 

o Apoloo naka Yesu arai ayangaikin apak 

2. Lunyoika bo ijautenesia kotoma akuan/ koboro/ka ejare kede lucie itunga lu abu Yesu opolouna?  

(Biyai abu Ngesi olot Oyunibasiti?   Biyai ajai Ngesi akim naka Eipiei togoke?  Biyai Ngesi ajaasi kede 

inyamat lu adolitos?  Biyai Ngesi apedorit aisiom ka aiwadika?   Biyai Ngesi ajaasi ka auriak lu 

eminaaka?  

o Epolout Yesu okale lo ecana. Arai kesi akorakin ainakinet naka ijibai iyarei (Koany Luka 

2:24 ka Ilebin 12:8.)  

o Ajaatatar, ejaangun da, inyamat lu adilitos. Ajaasi Papake ka aswam ido ajaasi ka auriak 

lu eminaaka. 

o Abu Ngesi da bobo isisiau aisiom ka aiwadika kotoma aisisia ke kotoma atukosia.  

3. Biyai Yesu ajaatatar ibor lu ebusakinit aitwasam kanu aitodolikina alosikineta nuka Edeke kanuke? 

Kanuinyo?  araibo Kanuinyo mam? 

o Yokana 17:4 elimokit oni abu Yesu kitodolik aswam na abu Edeke koinak Ngesi. Abu 

Ngesi opedo adolokin alosikinet Ke. 

4. Abara na itiya ai ekoto ojai kanu adolokin alosikineta nuka Edeke?  

o Ecana Yesu, konye abu opedo aitodolikin alosikineta nuka Edeke kanu Aijar ke. 

5. Abu Yesu opoloor owaitin owongon. Biyai oni ipedori aingarakin lucie apoloor owaitin kalu? 

Koipone ani?  

o Eebo, iwaitin iwongon lu iinakinete aanyunet na ipedori oni aitwasam aingarakina lucie. 

o Apolo owaitin iwongon kalu erai na eja adokena ido eyangaikini apak 

6. Arai erai apoloo naka Yesu na ajaa adokena nu ikaru lu ipu, apak na itia ai ipudai kanu apoloo naka 

alucie itunga? Apak na itia ai ibusakinit oni akapakina ainakin toma apoloo naka itunga?  

o Eyangaikini apak itunga apoloo. Arai ikoto oni aingarakin kesi, ekoto oni akapakina 

ainakin isawan adaun ikaru lu ipu. 

 

Abwaikin toma Aswamisioit Aijarawok ikulepek  

Mam ibusakinit oni bon apoloor owaittin kalu iwong kwape abu Yesu opoloo, konye da 

bobo aingarakin lucie da apolo owaitin kalu iwongon.  

 

Nutupitono Kanu Esisianakinan: Oinak angin itunganan ekopi lo apapula na itodunit 

apolo 4:2 : arai emamei apapula na itodunit apolo, inomak aputo ngin abao kosodete 

esisiak da ikulepek ainomakin apapulai kec. 

 

Nasodit, ileleb toma apapula na oinakite aanyuneta oipone lo ipedoria ijo apolo kotoma 

angin idiope owaitin kalu ido isinyikoik ekalekon, ekanisa ka itunga lu atutubet kon apolo kotoma owaitin kalu.  

 

iintu a… 

• Asekun iboro lu epedoros aiswamaun kotoma osabiiti ediope. Choose things that can be done in a 

week. Arai iseku ijo ibore yen elal noi, etionor airikakin ido nu ejaunos araun aipirisaar naka amuno. 

Oseku ibore yen edit tetere ijo ipedori kosodi asekun icie ibore bobo osabiiti lo etupakini. 

• Asekun ibore yen mam ijo ijai aitolot aswam.  

 

Igurupun lu edit adoketait kec na Asioman — Arai etionikit egurupu aileleb toma apapula ngin (Emesa ngon 

inomakitai apapula), asodo omorata aitamitam iwaitin lu etupakinitos luta: 

• Oomoom nu ikamunitos ipenesio lu ipedora ijo apolo kotoma angin idiope owaitin iwongon.  Aani bo 

icie oboro lumam ijo ijai aswam? 

• Oomoom nu ikamunitos ekalekon obe. Biyai kesi ejaasi apolo kotoma owaitin kere iwongon?  Inyobo 

idiope ibore yen ti ipedori ijo aswam kanu aingarakin ekalekon arai icie itunganan okalekon apoloo 

kotoma odiopet owaitin kalu? 

• Oomoom nu ikamunitos ekanisakon. Biyai ejai idio itunganan okanisakon yeni ti ipedoo ijo aingarakin 

apolo kotoma owaitin iwongon?   Nu ti inyoika ipedoo ijo aswam?  

• Oomoom nu ikamunitos itunga lu atutubetekon.    Biyai ejai idio itunganan atutubetekon yeni ti 

ipedoo ijo aingarakin apolo kotoma owaitin iwongon?   Nu ti inyoika ipedoo ijo aswam?  

 

ileleb do nucie akiro kere apapula keda aomisio kanu aingarakina ekalekon, ekanisa ka itunga lu atutubetekon 

apoloo kotoma owaitin lu abu Yesu opoloo.  

 

Nutupitono Kanu Esisianakinan: ijaik esisiak apak na epol noi kanu aomoom.  Give the students plenty of time 

to think. Erai nu epolok noi kesi ajaun kede apak kanu adumun aomisio nu ajokak atia aisuburikin aitam ka 

aomoom aomisioit nasodit na epedorete kesi. 

 

Arai edautu kesi, ingitu ngul lu epedorete abunere aimor aomisiokec nepepe ka atukot.  ingitu arai ejaasi acie 

aboisio nu ationo adumun aanyuneta osodi aanyun arai epedori egurupu aimorikikin aomoom acie 

aanyununeta nuajokak nepepe (Arai mam esawa edoli angin itunganan angetakin, isinyikoik esisiak ayangaar 

aswam ngin ore osodete aiyatakin aiswamaar ore.)  

 

 

 

 

Koipone lo Ejaar  Iwaitin luka Apolo Yesu 

Kanu Apolo  Acoa Kakuan komoyo  Ka lucie itunga 

ilope 

Aisiom eitaabo arai 

aiwadikaet na 

ikamunit ewai lo 

akoto eong 

aisisiauna nuke nu 

ipu  

 

 

Oyangaik alosite 

na eoja 

Oyangaik atutubet 

naka apaaran igitara 

nenicie bon 

iyangaikit apak 

kotoma ailip 

Ijukak akirot na 

isinyikoikini nejai 

epaper (o) 

Ekale 

Omorata aitamitam 

itwasamaete 

awaragasia aarei 

keda ekaleka   

ilota asaanin 

akaulo na 

edauna ekale 

ainyam   

Aingarenikin ekaleka 

aimor ailip na angin 

apaaran 

Ayangaar aupaka/ 

oupaka “aisiteteun 

amina” (omameete 

iduwe) 

Ekanisa 

ingarenik ailip na 

angin Abalaasa 

okale itwasamai 

akirot na 

alimonokinio kana 

Asabiiti  

itemonok ne 

itoritai oingaren 

naka Ekanisa  

ilipenenei angin 

apaaran kanu 

Ecokon / Epasta ka 

imakio luka Okanisa 

Anyaraun itunga lu 

egelegela luka 

okanisa orekosi 

aimor amatar 

amajani / ecaai  

ikalia lu Atutubet 

 

Omorata aitamitam 

atiokisio nuka 

atutubet nepepe ka 

L .C /engarenon loka 

atutubet  

irimosi oidunyeta 

airaranar agasia 

awai 

Anyaraun idunyeta 

aimor ainumunum 

ebaga orekosi  

Oboliata aipet 

emopiira nepepe 

kede iduwe lu 

oidunyet  

Nungetakinet 

AIMOR AITAMITAM OGURUPU LO EDIT (itunga 2-3) 

Kotoma ogurupun loka itunga 2-3 (mam adepar 3), omorata idiope ibore yeni opote yesi ainakin aiswamaenen. 

ilipakinos bonik ka bonik tetere Edeke einakini yesi apedor aitodolikin ainakina kus/ ainerunet kus. 

Aingarakin 
 

Akiro Nu Epolok 

Enyaraikitai Ekanisa amina itunga lu atutubeta kec kotoma aswamisio, ka aitelekaarit oipone lo 

aitodolikin ipudesis kalu ican.   

 

iboro Lu itwasama  

1. Eitaabo loka Esisiak:  

a. 5.1 Akiro nu Isisiauna (ikopis 2 kanu lu eseunos aingarakin) 

b. 5.2 Iwaitin lu ingarakinet (ekopi 1 kangon egurupu) 

 

Nuitegearetee  

AIMOR AITAMITAM OGURUPU LO EDIT (ITUNGA  4) 

imarumarutu aiwadikaun akiro nu iswamai ekanisa kus (arai ipedorete inomutu aputo na itodunit angin 

aswamisioit kangun).  

 

Nutupitono Kanu Esisianakinan: Arai adautu, olimok igurupun irereosi nu imarumarutos kesi aiwadikaun 

kosodete aibwaikin ejenunet aitoduuna arai akirot ngin na iswamai ekanisa erai kanu itunga lu okanisa arai bo 

kanu angun lu mam elosenenete okanisa – adi bo ejaasi kangon ewai?  Kosodete aibwaikin ejenunet ecie kanu 

akiro nu iswamao itebeikitete ngul lu ican ka lu ejaasi oipud – adi bo ejaasi nen?   

 

AIMOR AITAMITAM OGURUPU LO EPOL 

1. Nunyoika eomitos itunga luka atutubet kanu ikamunitos ekanisa? 

2. Nunyoika eomitos itunga luka atutubet iswamai ekanisa?  

3. Nunyoika eomitos itunga luka atutubet kanu ikamunitos Ikristayon?  

4. Biyai itunga lu atutubet ekotosi abunere okanisa arai bo erai yesi alosit anyaraunun kesi? 

5. Koipone aani iwomitor ijo ti epupiata itunga lu atutubet arai emameun ekanisa kanen do cut? 

6. Ijo iwomit isialamikitos nu Edeke?  

 

Isaia 58 

Ajai Isaia aiwadikaikin iduwe lu Isirael lu araasi itunga lu Seuna luka Edeke. Eraasi kesi aanyunet kanuka ekanisa 

lolo. 

 

Osiom Isaia 58:1-10 Kosodeete aimor aitamitam: 

• Nunyoika eswamaete itunga? 

• Nanyoin aswamisioit abu Edeke itodia otunga lu? 

• Kanuinyo ejaikini Edeke iswamauni kwangin? 

 

AIMOR AITAMITAM OGURUPU LO EDIT (itunga 4-5) 

Olimok angin egurupu kaurianut aitijenuun nu ejaasi toma asiometait na arai oipone lo ainomun aputo arai bo 

nat aiwadikaun ka ekokoro ediopet bon.   

Edau angin egurupu ainakin ekokoro kec ediope arai bo nat aputo, ingit kesi nu eomitos ebe erai apolou na 

aomisio kanu mama ejai ekanisa lolo.  

Abalang ka Aica   

AITAMITAM OGURUPU LO EDIT ARAI LO EPOL 

Osiom Matayo 5:13.  

• Kanuinyo atemara Yesu ebe eraasi Ikristayon “Aballang naka akwap”? 

• Oipone bo aani ipedoria oni araut bala “abalang” 

• Owaitin bo aani ipedoria oni “apianiar”? 

 

Osiom Matayo 5:14-16. 

• Kanuinyo acie apakio itamenena oni arapaanar “aica”? 

• Oipone bo aani ipedoria oni ailiya aica noi noi? 

 

Aitatamuneta nu ikamunito Abalang ka Aica  

AIMOR AITAMITAM OGURUPU LO EPOL 

 

Osiom Aitatamunet Nasodit   1 – Saris   (igoen angor nu iindun) 

Apotu imemban lu okanisa kalo imarakinos bon kwape ediini lo ikidioko lu ejaasi toma ido 

oridakitete.  Akuriaka aijanakin lu okinga lu mam araasi ikristayon.  Akaulo na aisisiaun ebe 

ekoto kesi aitodiaar Amina naka Kristo mama ejaasi itunga luka atutubet angin kere, abu 

Ecokon isinyikoik angor nu okanisa aisisiaun ipudesia lu otunga lu atutubet osabiiti lu 

atupakini.  

 

Kotoma Ailip na esabiiti kalo atupakini, apotu angor oinakisi eripota lo apotu kesi odumunata  

angor atomonaarei  nu iindun  nu ajaasi angin adiope kede  sari (egoe aiindun) ediope bon.  

Apakio nu emwaniar akwap, ibusakinit isaris ngun ailosio angin apaaran.  Arai ejaasi aberu 

keda sari ediope bon, erai ngesi aiboi otoma otogo aitodol ne eoni sari lo elosit ngesi akolong.  Abu Ecokon 

ingit arai ajaasi angor toma okanisa nu ajaasi ka isaris iuni ido ocamutos akorakin ne ajaasi angor ngun nu 

iindun. Otakanunete angor nu adolete aisilosikin eipud ngon lu alimunitai.  Osabiiti lo atupakini, apotu angor 

nuka okanisa ipejokisi ireria lu ajaasi angor nu ajaatatar sai idiopet bon, kosodete akorakin sari lo eyareikini.  

Apotu angor nu iindun iyalamikinos noi keda aswamisioit na toni adoketait na anyaraunun angor nu Kristayon 

ailipanakin kesi.  Acie kotoma angor nu iindun nu apotiete da bobo apotu ilipata angor nu Kristayon ailipanakin 

iduwe kec lu aroko euruuna.  

 

Osiom Aitatamunet Naiyareit   2 – Akipi kanu itunga lu Atutubet  

Kotoma aiboisit adiope apotu itunga itereikinos kede ekadakada lo apol noi lo amamus ka akipi.  In one area 

the people faced a huge water shortage.   Akaulo na aisisiaun eipud loka Edeke kanu ekanisa adolokin atutubet 

kec, abu engarenone loka ekanisa itojoka airereor nu apedorete kesi aswam oipone kec kanu apedor aisilosikin 

eipud loka akipi.  Apotu odumutu aiboisit acie na ajaasi acuuman nu ipagisanaro abokia atanin ka akanin. 

Apotu ber itunga ongerokisi aomisioit — apotu oomitos ebe elwaka akipi okwap noi. Orai atanin nu ebokio ka 

akanin nu epedoros, abala aomoom kec, kanuinyo mam kolo abokitere sek? Konye ejaa ngun da, abu 

engarenone loka ekanisa itojoka aitam.  Apotu ipagisautu acuuma.  

Oyangaasi toni atutubet kec kosodete agear aibok kanu adumun 

akipi kau naka alupok nu ekanisa.  Ne adolokiniata ipuutin 

akaisaongon kalukany (45) obulunos akipi, angin itunganan abu 

italakaar ka agogongu kere. 

Konye lu mam araasi itunga lu okanisa mam apotu iyalamikinos. 

Aomitos ebe epote itunga lu okanisa agiruna akipi kanukec bon.  

Konye do bobo, abu ekanisa isukunyu itunga lu atutubet aimor 

nepepe arerengusio nu abu Edeke oinak apedora abokun atan kec.  Atipet, ogearete agwoikitok lu atutubena 

acie ocaaloi lu atutubet ailipa engarenok luka ekanisa arai ti epedorete aingarakin aibok atanin acie aboisio nu 

egelegela atutubet angin.   Abu ekanisa ocam ailipa kec.  Kotoma apak na adit nepetai ekaru, aponi obokunia 

atanin atomon akany (15) ka akanin, adiope adeparit ipuutin akaisakany kauni (80).  

Naarai abu ekanisa itodia amina naka Edeke otunga lu atutubet oipone kalo, apotu itunga iyalamikinos noi 

kanuka ekanisa kitoni ne abu ekanisa onyaraara itunga lu atutubat abunere airar akirot naka amina naka 

Edeke, apotu itunga ilelebunos.  Epudasi noi akote ajenun nu ipu nu ikamunitos Edeke ka itunga lu apotu 

odumakisi kesi akipi. 

 

AIMOR AITAMITAM OGURUPU LO EPOL 

• Nunyoika apotu ikanisan lu iswamaata?  

• Biyai kesi araasi ikanisan lu abaritos?  

• Inyoika iboro lu apotu kesi itwasamaata?  

• Kanuinyo apotu kesi iswamauniata iboro kalu?  

• Nunyoika apotu aswamisio kec koyangautu?  

 

 

Amerekekin ka Akinei – Matayo 25: 31-46 

AIMOR AITAMITAM OGURUPU LO EPOL 

Nutupitono Kanu Esisianakinan:  ingarak esisiak aanyun ebe aisinyikoikinet naka asiometait kana erai oboro lu 

etakanete. Mam Yesu obala ebe “na ariebia etengei ibu koinak apapula aisiom” arai “ne ajaar adekis ibu ijo 

ijukak eong atepu aipup alimonokin na ejai toma.”  Arai nu abongonokineta nu atakanete ne ajaasi ipudesia 

luka akuan. 

 

Osiom Matayo 25:31-46. 

1. Nanyoin atiaketait kiding amerekekin ka akinei?  

2. Lunyoika icie oboro lu apotu amerekekin iswamaata?  Araasi kesi iboro lu omoyo arai bo iboro lu 

akuan? 

3. Adoketait bo aani edunyakitor ekanisa kon aswam iboro lu elimunit Yesu? 

4. Ti bo eipone aani ijulakiniata atutubetkon orai imeban kere lu okanisa kon iswamatos iboro lu? 

Acie abongokineta nu ti elimun:  

o Ti ejaunos ka aisimaaret na ejok kanuka ekanisa 

o Ti aijar kec itemokin 

o Ti ekapakina noi aisisia nu ikamunitos Edeke 

 

 

Iwaitin lu ingarakinet lucie 

ASWAMISIOIT NA OGURUPU LO EDIT  

Oomoom ber ijo acie kotoma aomisio nu itebeikina oipone lo epedora ekanisa 

aingarakin kotoma angol idiope ojautenesia kalu.   Itwasam 5.2 iwaitin lu 

aingarakin 

Aputo na itodunit Aingarakin 

Aso ilelebata nepepe   

Asisian 6: Lunyoika icie Oipudesia 

ipedori Oni Aingarakinia 
 

Akiro Nu Epolok 

Ekoto Edeke oni Aitemokin Atiokisio nu iponesio lu egelegela atutubenawok. Ejaatatar Ngesi alosikineta nu 

Ajokak kanu atutubetawok.  

 

Iboro Lu Itwasama 

1. Eitaabo Loka Esisiak:  

a. 6.1 Ecokon Wong (ekopi ediopet angin egurupu) 

b. 6.2 Akiro Nu Asisiauna (ekopi ediope angin egurupu) 

 

 

Aitapoet ke Ecokon Wong 

Osiom Aitatamunet na Ikamunit Ecokon Wong  

Ojai kolo Ecokon loka ekanisa lo adit toma aboisit na ecana noi okinga naka eibugu lo alal noi. Ekekiror arai 

Wong.   Ayapiei ne abu Wong ogwotuna atutubet ngin naarai abu opup otauke Edeke eyakiarit ngesi.  Adite 

ekanisa— nepetai itunga 40. Araasi noi noi angor ka iduwe.  Ajaasi Wong ka aswamusinei aarei.  Abu aswamai 

acie aswam tetere epedori aitudumikina ipudesia lu aidaruna Aberuke ka iduwe ke iyarei ludidik, ido abu da 

bobob ngesi iswamai ka agogong ke kere acok esipan ke lodidi.   

Adiope apaaran, kwape anaikitor aiswamaenen duc, abu onyou eroko ideuna esawa ediope akwap aiwalar 

tetere eyangaikini ngesi bon keda Edeke. Abu onyou, kosodi anapakin, osodi ecedar etitio adepar ne ajai 

aigalisit na atiakit ne iboyere otogoke lo agola adiope ka ne ajai aberuke kede iduwe iyatakitos ajoo.  Abu 

inokok ikebe yen eleleba akinyet naka atodoma (akerosene) toma, ikeikini ocoget.  Ogeuni aisiom Ebaibuli ke. 

Kotoma atupuruc kana ajai ngesi esiomi kotoma Isaia, esula 58, ido ajai epupi aimony naka Edeke kanu eipone 

lo aimaa lo ekoto Ngesi: 

 

Mere na ailung naabu kaseu: aijarijar aeneta nuka aronis ka alacar arukan naka ajokot, alacakin lu eridakitai ka 

aibil angin ajookot?   Mere kereka aimor inyamatakus ka lu eriebi etengei ka adumakin yenikican oriaraite ne 

etogo—Ne iyanyania yeni imujalal, kitanap ngesi, ido mere aibelokin awai ainger akuwan kon ilope ka aokot? 

 

Mam Wong abu opedo aiyatakin noi aisom ewai ngon. Ikwaikini ai Edeke epodokit noi lu icanasi, keanyu Wong 

ngesi ejai toma kiding ocanit ka aitaaritoi, abu ibore ngin imusung etauke?  Ajeni eipone lo autaritotor itunga 

lu atutubet ke kanu aipang aijar.   Arai teni abeit lu aridakitai.  Araida ngesi ationikit adumun lu adolete 

aitanyam ekaleke ido irwana ipu, mam apedori agwelakin kesi ekiya lo epudasi kesi. Abu oomoom, “Aibo ejai 

Edeke? Ikwaikini ai aiwadikaet na iriamaros kede ipudesia lu ejaasi nee toma Las Pavas?” 

 

Neajaar ngesi erorko eutaara keda aomisio nu, ojaun aikungokinet okek ke motimot. “Ingai bo nat bobo ngin, 

edilokit tupuruc kwana?”  Esalakit Wong eomoomoi.  Olosi ngesi okek.  “ingai bon gin?”  Kosodi eporoto 

opuwai aje atemar, “Arai Eong Yesu, Wong.”  “ingai?” ingituni Wong. “Arai Eong Yesu, Wong,” ebongokini 

eporoto.  “Ingai beer ijo abeit abeit?” ingisi Wong. Kobongokini eporoto, Wong arai Eong Yesu. Abuu Eong 

naarai apup Eong aimony na etaukon. Akoto eong ijo aitodikin eong nu itapasete ijo.”  

 

Apupo eporoto bala abeit. Abu Wong iyamar osodi angaar ekek.  Aroko akwap amutono ido apedori Wong 

aanyun ibore bala etorube, konye osubite bala kwape aomitor ngesi ajaar Yesu.   “Karibu togo, Ejakait/ Kolumu 

toma Ejakait,” abala Wong.  “Mam, Wong, akoto eong ijo ayangaar eong airimor atutubetekon ido itodik eong 

ibore yen imusungit etaukon.”  Aroko esalakit eumokit, ocamu Wong, ebala ikwenyari “ekoto oni alosit 

acootos noi — naarai etepit nan noi, epol kopana agasia, ido emameete isio icoloonin lu ipu.” 

 

Kwape elosioto airimor aitor orotin luka barrio, kolimok Wong Yesu akiro nu ikamanara kede itogoi lu apotu 

kesi odepasi.  Toma togo ngon ngesi kolo eboiyo aberu na abu ogwela akekuan kanu aitanyamia iduwe ke.  

Toma togo lo atupakin lo anyia, ngesi ajai ekilokit ekameran lo ebungaenenei aberuke ka iduwe ne duc 

emerikinor — ido arai aicebokit duc.  Akaniya ngina ngesi ajai ere epresident lo ipugat Barrio, etunganan lo 

eleleba ecamusana ka aija itunga isirigin isumunikite ebe arikuna akim na eipiei kanu itunga lu atutubet — 

konye abu omatara isirigin kere ka ainomara epiki.   

 

Apotu itoroto aboisit adiope na apokoro omamei ibiro adukokitai toma kiding naka atutubet. Abeit ti araut 

aiboisit ka alaro na aboliasio kwangen, konye eleleba abosus na epol noi, ebukitai agasia ido ileleba imirio swii. 

“itei ijo etogo ngon?” ingisi Wong, ododite etogo ecie lo anyia lo ajai ariri naka eukot.  “Aberu ka iduwe 

iwongon kesi iboyete kanen.  ido eisi atunyuru — erono noi. Icanasi erono noi.  ikidioko inyamat lu ejatatar, 

emameikitos da igoen lu enapete ido idila duc adekadekanut.”  Kapak do na enerar nu oyapikitos oreret loka 

eukot ne edukokitai Las Pavas. Kosodi Wong adodar elwanat. “Kwap laije — erai angor nu angina ka iduwe 

alosit aojau kanu adumun akipi.  Emameete akipi kotoma aboisit nako Las Pavas.”  

 

Abu Wong ogea ti aikud ekona, konye abu opup eporoto lo itunganan ecedakina aimony ke eporoto lo adit. 

Abu ngesi ongolia akanina alomuutor eporoto. Arai Yesu — Amonyi Yesu!  Abu Wong opedo aanyun ebe iboro 

kupokwi lu apotu obilitos etauke, apotu bobo obilata etau loka Yesu da.  Ogeari Wong einer, konye abu Yesu 

oriyo akanike kosodi atunakin ne ajai Wong, abu ongolia ngesi, kosodi atemar, “Wong, akoto eong aitodikin ijo 

ngun nu eraasi apeleikineta ka kanu Las Pavas.”  

 

Katipet, itiiut Wong ebe eseseni ngesi kwap laije Las Pavas.  Ogeari Yesu einer, ido apedori Wong asesen iboro 

lu etetemuut Yesu — ajaasi aiswamaun!  abu Yesu inerite nu ekamunitos itunga lu okanisa ke Wong —

ojautene kec ngon lo ican — amorete lukejaatatar nepepe ka iidunyeta kec lu ecanasi noi.  angin paaran, 

edeununete imuceri idio kosodete aibwaikin toma oikebe.  Enetakin esabiiti, angin idiopet kakesi ajaasi ka 

eikebe lo eleleba emuceri lo apotu kesi oyangaasi okanisa aimor, okiror Yesu, nepepe ka itunga lu atutubet lu 

ajai do ibore yen adite noi adepar yen ajaatatar kesi.   Apotu kiswamatos kwangin ka asabunyi da. Apotu angor 

nu okanisa ipejokisi   apuserun nu ajaasi toma atutubet ngin kosodete “airumun” kesi — aingarakin kesi ailot 

iboro, aipo ka aidar iduwe kec arai edekakinos nu atotokec.  

 

Abu Yesu iner nu ikamunitos aswamusinei, ido apedorit Wong aanyun ebe ajaasi itunga kede aswam. Mere na 

apol eropit noi, konye aswamusinei nu ainakitos itunga angosibib ka apedor adumakin kesi iboro lu ibusakinito.  

Abu Yesu iner nu ikamunitos itogoi, ido abu Wong oany idukurun lu anyia lu ainakitos alilimu ido oisete 

ijulakinio araun itogoi.  Mere itogoi lu ebei lo kuju, konye itogoi lu eyuara ido olaete.  Abu Yesu iner nu 

akamunitos akipi, ido katipet apotu apaipon nu akipi ojaunos aboisio nu etebeinikina ejok ne apedorata angor 

ka iduwe adumakin akipi nu elaete.  Abu Yesu iner nu ekamunito aidar aila, ido apedori Wong aanyun ebe 

ajaunos icolonin —mere angol etogo loke, konye lu aditos opedori ngin itunganan da adumun lo Alomanari. 

ido etuti je lo agasia na eleleba aureus na apol noi okiding naka atutubet kana, abu oolio pit.    Kesi aitiun ebe 

ejaasi kwana ikito ludidik, ido ajaasi iduwe ekwenasi oboliasi, opesete emopiira.  Abu Yesu da bobo inerite nu 

ekamunitos ejare lo ijulakina, ido abu Wong oanyu aberu na lem agwelanari akuanake, kwana egangit iduweke 

ojaasi kede aswam na angosibib.   Ekamerata je abu kwana oraun ekilokit ka Papa lo emina.  Ejakait je Lo Apol 

adoketait ke oyaite nu aigan lu ejaasi erono, mam bobo etwasamai isirigin kede amamus amunoonut, konye 

do ajai teni aingarakin itunga lu atutubet.  

Kosodi do Yesu atemar, “Wong, osesen ekanisa!” kosesen Wong.  Eleleba.  Ajaasi ikiliok da nen! Eyalamasi 

itunga.  Ajaasi ituritos Edeke kanuka ajokis ke.  Wong je ajai Alimonokin, Aisisianakin ka Aingarenikit itungake 

kotoma Omoyo ido kotoma aswamusinei nuka amina na erimaarit.  Itetemik Yesu, “Wong, aitapoet na mam 

ebuni aitodolikin ka aileleba ke aitodol eong abongun, konye na ngesi alosikineteka kanuka Las Pavas. Akoto 

eong ijo aimor aitapoet na ido itegea aingarenikin itunga lu Las Pavas toni akiro ngun.”  

 

Ogeari Wong aitepeg, “Konye, Ejakait, icana isio noi noi!”   “Wong,” iyapakin Yesu aingit ngesi mot, “ingai bo 

abu ingarenik iduwe luka Isirael aitub Angolol na Arengan? Ingai abu itupua imugatin ka agarai ka aitanyam 

ikiliok ilukumin ikany amorikikin kede angor ka iduwe da? Ingai abu itupua akinyet ka akiria nu apuserut naka   

Sarapet tetere ejaunos ka lu adolete ngesi aitanyam ekaleke adaun ikaru iuni luka etengei/ ebeli?  Ingai bo abu 

isinapik angolol naka Galilaya?” “ijo abu iswamau, Ejakait,” elimuni Wong. “Aso bodo, Wong, orima nu alimokit 

eong ijo aswam.   Omor lu ijaatatar ijo, arai da edit.  Olimono alosikineta ka nu ajokak kanuka itungakon — 

aimoriarit nu omoyo ka nu akuan da. Ido etangaleuni eong akwapukus!” 

 

Kopup Wong ekokor eruikini.  Aberuke eolari ka aireonor ojuwai naka ekaten. Eboiyei ngesi omesa, konye 

etodoma ke abu adau adungeor. Auta akwapu acaun. Egeari Wong airereonor osiepon nen ti Aanyun Yesu, 

konye mam abu owanyu Ngesi. Abu ngesi oumok, “Biyai ajai eong airuja?   Biyai arai aitapoet?” Mam ngesi 

ajeni, konye abu Wong ojenu ebe eriamunos ngesi keda Yesu ido da abu ngesi odum aijen na itetet na 

ikamanara kede lu ican…ka aitapoet na itetet koipone lo ebeitor ngesi aingarenikinia itungake aitodiar amina 

naka Edeke kotoma Las Pavas.  

 

AIMOR AITAMITAM OGURUPUN LU DIDIK 

Nutupitono Kanu Esisianakinan:  Oinak ekopi ediope lo 6.1 Akiro nuka Ecokon Wong nejai ngin egurupu: 

• Nunyoika acie atiokisio nu ajasi otunga lu atutubet ke Ecokon Wong?  Otiakatiak atiokisio nu 

aimaruneta aongon (4):  omoyo, kalucie itunga, akuan, ka aomoom na akou/adam (acoa)  

• Nunyoika epeleikineta nuka Edeke kanu itunga lu atutubet kana?  irireo kangin idiopet atiokisio 

kosodi aanyun nu abu Yesu itodia ebe eraunos aitemokineta.  

• Nunyoika abu Yesu olimok Ecokon Wong aswam? 

 

INYAKUTU ERIPOTA 

Nunyoika bo apotu yesi isisiautu kotoma akirot na eswamaikina Ecokon Wong ka aingiseta nu ijaasi yesi aimor 

aomisio kotoma? 

• Ejaatatar Edeke apeleikineta nu ejok kanuka atutubet ke kaimoriarit lu akuan ka luomoyo da. 

• Abu Yesu olimok Ecokon Wong Alimonokin apeleikineta ke nu ajokak kanu itunga lu atutubeteke. 

• Araut yen ican mam erai ationis kanuka Edeke. Erai oni bon arimaar Ngesi. 

• Ebuni Edeke aitangaleun akwapuwok ne itupakina oni irotinike.  

 

Akiro Nu Isisiauna: Yose ka Marai (Jose ka Marai)  

AIMOR AITAMITAM OGURUPU LO EDIT 

Nutupitono Kanu Esisianakinan:  Oinak ekopi ediopet lo 6.2 Akiro Nu Isisiauni naka Yose ka Marai nejai angin 

egurupu.  

 

inoma ber ijo bala itunga lu atutubet ke Yose ka Marai eputoorito lu atutubetekon. (Kanu angin adiopet 

kotoma aingiseta, acie kotoma abongonokineta nu itetemoritere ngun iwadikautai kwap nee.)  

Etogo ke Yose ka Marai edopo akim kopaana; emamei ido ibore yeni edepara nepe cepeda.  Biyan apotu kesi 

keda iduwekec ikany olototo aimec opajan kec. Konye ejaa ngun da, adautu itunga adolore 10 lu iboyete togo 

kayen edit kwane, kanu angun emamei bobo acie aiboisit na edoli itunga ikanykaarei.  Erai Yose akorion ido 

adaunit akorikin inyamat amisirike na edit ngin, konye eroko to ekoto bobo ilapio iuni aitodol ne esakuna 

ngesi.  Abu itwasama isirigin kere lu ejaatatar kanu ikinyom lu iraikin misiri ido iboro kere lu ajaatatar apotu 

idoposi akim. 

 

Lunyoika bo icie oipudesia luka ekale kalo?  

• inyamat 

• etogo 

•  igoen  

•  iboro lu ipois  

• Ne elomarete ber aperenen eroko edukio etogo kec  

 

 

Luinyoika bo icie iboro ejaasi toma atutubet lu epedorete aingarakin?  

• Itunga  

o Eswamak lu ingarakinete adukun etogo lo itetet 

o Itunga lu ingarakinete aipoikin lu adukok inyamat  

o Itunga lu ingarakinete aidar iduwe   

o Itunga lu isinapikinete ka aigangite ekale  

o Itunga lu ingarakinete aitalaun aiboisit na anokiara etogo  

o Eswamak lu apugan lu epedorete akorakin agangat ber na 

atipet ongeso kangon  

• Iboro lu Itwasama  

o Ngun lu ejaasi ber kede isopulan icie Spare pots and pans 

o inyamat  

o igoen 

o ibilangitin / aisuukai  

• Adukena nu itwasama  

o Adio aiboisit ber na alomara aiboi  

 

Atutubet wok  

AIMOR AITAMITAM OGURUPU LO EPOL 

Obongokisi aingiseta nu etupakitos.  Arai ipedorete yesi, isinyikoikisi igurupun olototo airimor atututebet kec 

adaun idakikan 10-20 kanu kesi aisiitikin acie kotoma atiokisio nu epolok kotoma atutubena kec. 

1. Nuinyoika acie atiokisio kotoma atutubetekon? 

2. Nuinyoika iomit ijo erai apeleikineta nuka Edeke kanu atiokisio kangun? 

 

ASWAMISIO KOTOMA OGURUPU LO EPOL 

Nutupitono Kanu Esisianakinan:  Oseu atiokisio auni nusodit ka kere itwasamai aimarun etiai lo ikinyon (Koany 

Kwap neta “Nutupitono eseio ka ikinyom”) 

Nunyoika ekoto Edeke ekanisakon aswam?  Olemutu atiokisio ngun auni nu isekutu yesi ido kangin idiope 

kakesi, omorata einer iboro ngun lu ijaatatar yesi toma atutubetekus lu ti epedorete aingarakin aitemokin 

ationus ngin. Inerata nu ikamunitos itunga, iboror lu itwasama, isirigin ka aduketa nu ejaasi nu ingarakinete 

aitemokin ationus ngin.  ilipata nepepe nu ikamunitos nu ilosete yesi aswam otupitete nu imorata yesi 

aitamitam.   

Nutupitono eseio ka ikinyom:  

Ejaasi iwaitin iyarei lu ipedora ijo aitwasam aseio ka ikinyom kede lu atukot: 

1. Oinak ingin itunganan ikinyom itomon (arai akito, akuwii, ingaroi ka icie da) kosodi alimokin kesi 

aibwaikin ikinyom kec kwanata: ikinyom iwongon nejai ationis na eomitos kesi ebe epolok nuke noi, 

ikinyom iuni nejai na etupakit ka apolus, ikinyom iyarei nejai na iuniikit ka apolus, kosodi ekinyomit 

ediope nejai na iwongonikit ka apolus.  

2. Oinak angin itunganan ikinyom itomon ido olimok kesi akoranakin toma atiokisio, oinakitos ikinyom lu 

ipu mama ejaasi ainapeta nu eomitos kesi bala epolok nukec noi. 

Iwaitin lu kere iyarei itoduunete atiokisio bo aanu edumunete abootin nu ipu / ikinyom lu ipu. 

Akiro Nu Epolok  

Toni yeni icana akere da epedori akorakin.  Kwa iswamaata epote aanyun Edeke itupuari aipecitoi kec 

oponesio lu ajokak noi /aumokin noi.    

 

Iboro Lu itwasama 

1. Iboro Lu Itodinikina kanu Aingarakin Aisisia:  

a. 7.1 Isaia 40:29 Aitijenuneta (apapulai 5 /1 set bon) 

b. 7.2 Abakasan nu imugatin ikany, Agarai Aarei (angon egurupu abakasa 1) 

c. 7.3 Abakasan nu Eliya ka Apuserut (angon egurupu abakasa 1) 

d. 7.4 Abakasan nu Apuserut ka Inusuo ke Iyarei (angon egurupu abakasa 1) 

e. 7.5 Abakasan nu Awaragan naka Atalantan (angon egurupu abakasa 1)  

 

Nutupitono Kanu Esisianakinan:  Arai erai egurupu lo edit aijen na Aimar, erai do ijo aitwasam akaadin bon nu 

itodutos etiai kanu ajaatatar sek eroko egeara ka nu kwana ejaatatar edaun.  Olimok egurupu asekunun 

aputosia aiculanareta aarei   – Eroko ka Edaun.  ingit kesi, “nanyoin atiaketait ejai kiding na aiculanareta kanu 

aarei?   Oipone aani alosioto itunga anyoun aicularet kana sodit toni na iyareit?”  EDEKE.  Oanyu ebe amisiikisi 

kesi ebe Edeke abu ijaik itupuaros. 

 

Nuitegearete: Isaia 40:29 (Itwasam Akaadi na Set 7.1) 

Ijo imisiik ebe ejaatatar Ebaibuli nutupakina aimar kotoma ke?   Kotoma asisian kana, ilosi oni aanyun acie 

kotoma aimar naejai toma Obaibuli.  

 

AIMOR AITAMITAM OGURUPU LO EPOL 

Osiom Isaia 40:29. Itetemik esisiak ebe ebuni lo araut ekokoro wok lo epol kanu Aisisia kana.  

• Ingai bo Egogong? Who is strong? Ingai bo edit agogong/ enonok? 

• Nunyoika iswamaikini Edeke oni? 

• Biyai oni ipedori aibwaikin ekokoro lo toma oponesio lu itolosere aimar?  Aso Atamakisi... 

 

Nutupitono Kanu Esisianakinan:  Arai ijaasi ijo ka egurupu lo epol, iworou itunga ikany kakesi ingaren osodi 

ainakin kesi angin idiope akiro / arai ejenunet loka aimar (koany Akaadi Set 7.1). Kanu egurupu lo edit, ibwaik 

Akaadin kere kwap kosodete aswam nepepe ainapakin kesi angin adiope kwa ebeitor.  

 

“Awok Anonoku x Edeke = Agogongu” 

 

• Nunyoika ipedori oni aisisiaun kotoma okokoro kalo — lo “Eipone lo Iswamaet”? 

 

 

“Esapat ka inyamat ke Lu Apaaran”: Yokana 6:1-14 (Itwasam Akaadi Set 7.2) 

Nutupitono Kanu Esisianakinan:  Kanu angin akiro ka asisian kana, okapakina aitetemuun awaragan koipone 

lo eminana. 

 

Kolo ojai isapat yen adit.  Abu opup ebe abunit Ekesisianakinan lo ajenaara noi toni angolol naka Galilaya ido 

okoto alosit ka apupun ngesi inera.  Abu ingitu totoke, konye kotema ngesi mam. Elwana ngina noi ido 

ayapuutu inyamat akonere.  Abu iyatak abongobong aingainga aitodol totoke acamun. Osodi aipakingaikin 

ngesi inyamat ke idis amugog ape ikamuni isapat erot.  

 

Nekedolio ne ajai alosit, abu odum ebe adautu itunga ailelebun ngina. Kwape duc ido ikoku isapat kere, abu 

oridar okodet lo itunga toni ingaren.  Bas odumuni do aiboisit na apatanikina aipup Ekesisianakinan ka 

atupitokoke.  Abu oumok noi eipone lo enerar esisianakinan ka iboro lu abu iner.  Abu imuroki cut ebe aroko 

ngesi enyama lu apaaran ke. 

 

Awasia ke, ogeari aipup ariebo na etengei iyatakin noi iituni do konye inyamat lu epakingaikit ngesi totoke. 

Ogeari acedakin airupar akanike osau komam ekoto aitapaar aomisio nuka itunga anyun nu eswamai ngesi.  

 

Katipet noi, kopala Ekesisianakinan kolimok ikesisiak aitanyam itunga kere.  Kongolia isapat ido koany apoloor 

ekodet toni itunga 20,000. “Otukwuii,” oumok ngesi,”oipone aani epedoriata kesi aitolomuun inyamat kanu 

itunga lu ipu?” Kwape ajaar ngesi aumokit, asubito ikesisiak da bala ajaasi ka aomisioit kwape kangin kosodi 

ediopet aingit Ekesisianakinan aibo alosete kesi adumakin isirigin lu egwelete inyamat lu itanyamete ekodet 

ngon kere. Eyangaikinin ti nepetai isirigin lu eropit lo ekaru kere.  

 

Ingit Ekesisianakinan kesi, “inyobo ejaasi kayes?”  Kogea isapat aingad inyamatake idis, konye etilor nan ngesi 

sek.  “What do you have?” Ediopet ekengarakinan, Anderea, abu koany ngesi. Kotema, “Ekesisianakinan,” “ijaa 

ka imugatin 1,2,3,4,5 ka agarai aarei.” 

Kobongok Ekesisianakinan, “Koyangautu kesi mama ajai.” 

Ijo ipedori ainomar nu opotu otupakisi?   

 

Kotema Anderea isapat atiar, “Ekoto Ekesisianakinan inyamatakon.”  Kocamu isapat ijaik inyamatake neajai 

Anderea, loda abu ijaik ne ajai Ekesisianakinan.  

 

Kijau Yesu inyamat luka isapat kosodi koinak aimala, kogeu akorokor inyamat.  Jesus took the boy’s lunch and 

gave thanks, then started to divide the food. Kosesen isapat ka aumokin na epol kwape ajaatar ikengarakinak 

akoranar inyamat.  Kangin itunganan kere anyami iddo eyatakitos ainyam aitodol ne emokiinotor. 

Nekengoliara isapat ido abu koany ebe ejaasi ibukito 12 luka inyamat lu edeuna. 

 

Katipet mam abu iyap abongor ore ka alimokin totoke. Abu oker akerit toni ore kolimok totoke ka aitalakara na 

epol noi ebe inyamatake apotu itanata ikiliok 5,000, angor, ka iduwe! Ibelokin totoke ne ajai neke kosodi aiom 

etau ka aumokinet, “Okooka, irwan mwasai ikoto ijo eong alimokina ijo ebe mam akoto aisudu aipwak akiro 

tai!”  

 

• Koipone aani epedoria oni aijulakin akiro nu toma “eisomae loka aimar”?  “Efomula” 

 

ASWAMISIOIT NA EGURUPU LO EDIT (ITUNGA 3-4) 

Nutupitono Kanu Esisianakinan:  oinak angon egurupu abakasa na iwadikaikit ijo“ isapat ka inyamatake” otub  

( Akaadi na  Set 7.2 )  ARAI BO iswamau  ijenuneta  lu elalak  kosodi alimokin egurupu aimor aswam nepepe 

kanu atolomuun  “Eisomae loka aimar”  (Efomula).  Oinanak kesi eipone lo ti iswamaota kesi tetere ingarakini 

kesi adumun abongokinet. Edau egurupu aiswamaun efomula (eipone lo iswamaere aimar) ediopet, epedorete 

aswam lucie ngun ogurupun lu didik. 

 

Abongokinet: “isapat + imugatin 5 + agarai 2 x Yesu = inyamat lu ikiliok 5000 + angor ka iduwe + ibukito 12” 

 

Ngin ngesi Aimar naka Ajakanut! 

AIMOR AITAMITAM OGURUPU LO EPOL  

• Biyai Yesu epuda isapat ka inyamatake?  Biyai ajai bobo eipone ecie lo ti etanyama Ngesi itunga?   

• Kanuinyo aseuna Yesu aijaun inyamat lu bon isapat ayen didi?   

 

Ka irokor oni iomoomoi aingiseta nuu, ibuni oni aiyatakin aswam aimar na epol noi Obaibuli. 

 

 

“Apuserut ka Inyamatake Lukawasia”: 1 Ikabakan 17:7 (itwasam Akaadi Set 7.3) 

Arai apakio nu ationo noi kotoma akiro nu apotu iswamaunos Isirael.  Abu akwap itor obeli lo adedeng noi 

adaun ikaru 3 ka atutubet ( 3 ½ ). Kotwakete itunga.  Kitoni Eliya, Enabi loka Edeke, abu itor ocan. 

 

Konye abu Edeke itwasam aberu Apuserut aidarenen Eliya.  Kwape ajaar Eliya elosi itorite otaun, koany aberu 

erarai akito adis kosodi kotema Edeke ngesi atiar kolot mamake kolimok  “eong da akipi adis aderekon amat.” 

Kocamu aberu kolot aomare akipi ainun Eliya, konye eroko eyangauna, kosodi Eliya ailipa ngesi bobo koinunai 

idionyamat ber agee ainyam, araida eroko ngesi ka okokuke enyama. 

 

Kobong aberu, “kwape ejarai Ejakait, ajaa kalu edolete anyamaret adiope bon eong ka okokuka, ido ekauloke 

abeit atwakete!” Kangun kobongok Eliya ngesi, “Siri ikurianar, ikorakini Ejakait.” 

 

Konyou aberu obongo aipoikin Eliya inyamat kama ajai akinyet ke adio ka akiria adis lukejaatar. Ido nekedauna 

aitwasamaar akinyeteke adio kere ka akiria ke kanu aipoikina Eliya inyamat, abu koumok isisiau ebe atany naka 

akinyeteke ka amot naka akiria ke elelebanara bobo kere, bala mam atiroritai aitwasam da. Kotema aberu 

Eliya, “Abu etwasama kere lu ajaatatar kanukon, konye kwana koany enyakakin kere. Ituritete Ejakait !” 

 

Ebala Ebaibuli  ilimokini oni ebe mam Edeke bon abu okorak  lu adolitos Eliya, aberu ka ekale loka aberu 

kapaaran kangin,  konye abu kokorak lu adolitos nges ka ekale ke anyamenen adaun icie  ikaru iuni ka atutubet 

( 3 ½ )!  Aswamisioit naka Aumokin.  

 

Ngin ngesi aimar naka Ajakanut ! 

 

• Koipone aani epedoria oni aijulakin akiro nu toma  “eisomae loka aimar”?  “Efomula” 

 

 

ASWAMISIOIT NA EGURUPU LO EDIT   

Nutupitono Kanu Esisianakinan:  Okorokor abakasan (Akaadi na  Set 7.3) ido acamak angin egurupu aitam 

aitolomuun “eisomea loka aimar”  “efomula”. 

Toma abakasa na alu edit aijen aimar, ibwaik akiro  arai aanyunet naka luta:  

• Apuserut  

• Emugati ediope 1  

• Inyamat lu itunga iuni kanu ikaru 3 

 

Abongokinet: “Apuserut + Emugati  1  x  Edeke  =  Emugati  1  x  itunga 3  x  apaarasi 365 x ikaru 3  = 3,285” 

 

AIMOR AITAMITAM OGURUPU LO  EPOL 

• Biyai aberu ecana?  

• Biyai Edeke ti epedorit aitanyam  Eliya ecie eipone?  

• Kanuinyo alimokina Edeke Eliya alosit nejai apuserut aberu na ican kosodi alimokin aitanyamio? 

• Kanuinyo abu  Edeke olimokina ikoku isapat ainakin ngesi  inyamat ke bon luajaasi? 

• Biyai Edeke ejaatatar etau kanu aluican ka apuserun? 

 

 “Apuserut ka Inusuo ke Iyarei”: Marako 12:41 (itwasam Akaadi Set 7.4) 

Kadiope apaaran neajaar Yesu Oyekalu iboiyei eiduny ka adita naka akoranakinete, koany luka abarak ejaasi 

aitodiara bonik kwa akorakiniata. Aberu adiope na ican ejaasi ka inusuo ke iyarei bon ludidik.  Naarai ngun bon 

ejaatatar, abu opup ileic ido mam akoto icie itunga oanyutu, kanuka angun, abu ocedak ainakin akorakineteke 

ka aiyeiyea. 

Kotukok Yesu ikesisiak kolimok nu keanyunit kaikor kobala atiar, “aberu na akoraki lu ipu aitelekaar lucie kwui 

kere.” 

 

AIMOR AITAMITAM OGURUPU LO EPOL 

• Nunyoika apeleikit Yesu?  Koipone aani abu ngesi okorakina lu ipu adepar? 

• Kanuinyo mam Yesu abu olimokina ngesi “Mam, toto, ejai ijo eipud lo epol noi adepar eyekalu.” Ti 

elimokit, konye mam abu olimok.  Kanuinyo? 

 

Aiboisit na aitikokin ngesi, abu Yesu ikamak aijen akorakinike. Ageun kangin, akirot naka aikoroke ewadikai 

kanu lu ipu aisiom. Karaida erai abeit ebe abu kokorak luipu, eroko esalit erai abeit kopekwana da.  Adaun 

ikaru 2000 ka adepar, adumutu Ikristayon aisinyikoikinio kanuke.  Oomoom ber ijo imwasi ai lu akoranakin 

kanuka aanyuneteke.  Lo ngesi Erwanit lo EPOL KAKERE.  Abu ngesi kokorak luejaatatar kosodi Edeke aitupuar / 

Airwanaar aikoroke.  

 

Ngin ngesi Aimar naka Ajakanut ! 

 

 

ASWAMISIOIT NA EGURUPU LO EDIT   

Itwasam nu ekepununutai aitam aitolomuuna “eisomae loka aimar” “efomula” 

 

Abongokinet: “Apuserut + inusuo 2  x Yesu =  ikaru 2,000  lu aisinyikoikinio!”  

 

Isiitik ikesisiak / atukot:  

• Abu Edeke olimok ikoku isapat ainakin inyamatake adis bon… 

• Abu olimok Apuserut aige aitanyam ber Eliya, ainakin ngesi  inyamatake  lu awasia… 

• Abu ocamak apuserut naa akorakin kere lu ejaatatar… 

 

AIMOR AITAMITAM OGURUPU LO  EPOL 

• Biyai Yesu abu itim lu ican koma akorakin? 

• Biyai akorakinak  duc  eanyunete  arai  ajaunos kede aijar na arerengusio ikulepek aijar kana? 

• Kanu araut lu irimaari aicorakinet naka Yesu amina eidunyetewok, nunyoika ipuda oni?  Idio ibore 

yeni itegelikina?   (ipuda oni bon lu ijaatatar oni.) 

• Apuno aomisioit anyoin?   (Aomisioit naka Aiyuun, arimaarit ka aiyapepeara)  

• Biyai idio ibore “idit do cut”  arai  “Mam edolit cut” akorakin Edeke? 

• Biyai Edeke isirerengi akorakin kalu ican? 

• Ne isirerengio Edeke ainanakineta kalu ican, byai erai “aimorikikin” arai bo “airwanaikin?” 

 

Akirot adiope nawasia. Mam na erai na iyalama noi… 

 “Awaragan na Atalantan”: Matayo 25:14 (itwasam  Akaadi  Set 7.5) 

Ojai kolo etunganan lo abarit noi lo ajai alosit osapali. Eroko enyouna, abu iworou ikejaanakinak iuni.  Neajai 

losodit, abu koinak inusuo ikany kosodi kotema,  “Ibwaik toma aswamisioit aitodol ne abonguna eong.”  Nejai 

loiyareit, To the second, koinak inusuo iyarei kosodi kotema,  “Ibwaik toma aswamisioit aitodol ne abonguna 

eong.” Ido awasiake, Neajai loiuniet, koinak enusu ediope ido obongok,  “Ibwaik toma aswamisioit aitodol ne 

abonguna eong.”  

Kolot loka abaran osapali  lo alwanan ido akaulo na apak na eoja abu kobongu.  Abu bobo onyarau 

ikejaanakinak iuni kosodi aingitaar eipone lo apotu iswamaatar emamei ngesi. Ekejanakinan losodit abu 

kotema atiar, adumu bobo icie inusuo ikany.  Mama ejai lo, abu etunganan lo abaran kobongok atiar,  “Ejok 

aswamukon! Imunono  kalu  ikidioko, kwana  ainakini  luipu.”  Ekejanakinan loiyareit  kobu kotema kedumu 

bobo icie inusuo iyarei ido kotema bobo etunganan loka abaran ngesi atiar,   “Ejok aswamukon! Imunono  kalu  

ikidioko, kwana  ainakini  luipu.”   

 

Kawasiake, kobu ekejanakinan loiuniet  itetemu obala ebe,  “Abu ajenu ebe irai ijo etunganan lo eninik ido 

itiono noi.  kabu kakurianar aitolior enusu lo ibu koinak eong kanuka angun abu kanukik  kwapu. Mam 

eoliorit.“  Mama ejai lo, abu etunganan loka abaran kobongok atiar,  “Ijo ekejanakinan lokalanyi, loaronon!” 

Kabu kijaa enusuke  koinak nejai ebulesit losodit, kocaka nges kinga naka Ajakanut. 

 

Naa, da,  Erai Aimar naka Ajakanut.   Aso kaanyutu…  

 

ASWAMISIOIT NA EGURUPU LO EDIT   

Nutupitono Kanu Esisianakinan:  okoranak abakasan (Akaadi na Set 7.5) ido ocamak angin egurupu aitam ka 

aitolomuun “eisomae loka aimar”efomula.  

 

Abongokinet: “ekejanakinan + atalanta 1  x 0 = aiyatakinio  0  +  ekejanakinan acakario toma amuton” 

 

AIMOR AITAMITAM OGURUPU LO EPOL 

• Ingai aponi ijaikinai nu ikidioko, lo ecana kakere?  Konye koany nu apotu iswamaunos ! 

• Biyai Edeke epodo lu ican?  Ido kanuinyo acakarere ngesi kinga naka Ajakanut?  

• Nunyoika epote aiswamaikin toni lu ican da arai mam kesi erimarete Yesu?  

 

Nungetakinet 

AIMOR AITAMITAM OGURUPU LO EDIT 

1. Koipone aani ijaar lem oni itwasamai akirot na kotoma aijarawok ikulepek? 

2. Adoketait bo na itia ai etupakitere akiro nutupitono nuu kotoma okanisa wok? 

3. Nunyoika aijulanakineta nu apedori eong aswam kanu aibwaikin akiro nuu toma aswamisioit aijaraka 

ka okanisa?  

ingarakinet 
 

Akiro Nu Epolok  

Ekoto oni aingarakin itunga aswam iboro kanukec bon atia  ainanakin  lu  itwasamanaros.  

 

Iboro Lu Itwasama 

1. Eitaabo Lo Esisiak :  

a. 8.1 Ajkt.  Lee Nu ingarenikinete aimor Aitamitam  ( 1  angon egurupu) 

b. 8.2 Ekale loejai Toma Oipud  Nu ingarenikinete aimor Aitamitam  (1  angon egurupu) 

 

Atubor Ocilet 

Nutupitono Kanu Esisianakinan:  ingitu itunga iuni lu eseunos aingarakin aitodiar abolia akirot na etupakini. 

Igirak ikokoron iyarei kede ecoka kwapu nen arautu kwape ariri na ecilet.  Inomu  alungurena aarei nu itodutos 

ne icakeneno elosio kosodi ainomun alunguret bobo na epol noi na ebwoikit Ekido.  

 

Opotu ikiliok iyarei ariri naka ecilet ekotosi atubor, konye komam ejenete aidu / aisany.  Aleleete akipi nuka 

ocilet ka agogongu noi (adoketait na arono noi) ido apotu okuriakata atubor.  Obuni etunganan lo iuniet da 

kosodi aanyun ationus kec.  Abu ocamu aingarakin kesi atubor itorotos amour nu itorenenete itunga, konye 

ayongitos. Abu ocamu ainap ediope opurake, konye abu opedo adolere toni okido bon ne abu ojalakina 

etunganan losodit.  

 

Abu do bobo obongu alemun etunganan lo eyareikini, konye kwana do apasit noi mam apedori aingap ngesi 

opura.  Etunganan loiuniet agir angapar etunganan lo ajalakitai, konye abu ocamu aingarakin ngesi alosit 

atubor itorite amour ngun. Kiding kiding  eroko etuboro, odumuni etunganan lo iyareit da atitingor kwana 

apedor ngesi da bon atubor oiponeke.  Apotu itunga iyarei kere otuboros ocilet ido ediope etunganan ngesi 

esalit okido, abu iworotoi kanu aingarakinio kojai etunganan losodit alosit awai.  

 

AIMOR AITAMITAM OGURUPU LO  EPOL 

1. Nunyoika obu ijo koany  iswamasi kotoma abolia kana? 

2. Lunyoika iwaitin lu egelegela aponi itwasamai kanu aingarakin itunga lu iyarei atubor ocilet? 

o Ediope etunganan aponi ongaparai atuboror, ido locie aponi ingarakinai kosodete 

aisisianakin eipone lo otubor ocilet. 

3. Nunyoika apotu iswamaikinos etunganan losodit?  Biyai ngesi ejai ejok do noi arai  bo erono noi 

adepar eipone losek ageara?  

o Aponi ojalakinai ebaikit kotoma akidingot naka ecilet.  

o Ejai do kwana ngesi erono noi naarai emameototor apedorit na alomun kotoma okido 

4. Ingai kobu isisiau idiobore yen abu koraun yen ameda mama ke— etunganan lo abu osesen arai bo 

etunganan lo aponi isisianakinai koipone lo ngesi da aswam? 

o Etunganan lu esisianakinio koipone lo ngesi aiswamaun.  

o Kanu aisisiaun, ipudasi  itunga aitodikinio kwape aanyunet ka aisinyikoikinio. 

5. Nunyoika iswamaunos  arai  iswama oni icie ibore  kanuka itunganan icie  atia  aingarakin kesi 

aiswamaun kanukec ikulepek?  

o Mam icakete aisisiaun aswamu iboro kanukec bon ido epote duc eipud oni aingarakin kes.  

6. Nunyoika ibusakinit oni aswam kanu aanyun ebe ngun lu ingarakini oni edumunete  eipud lo akote 

aicat aigwo bon? 

o Aisisianakin itunga eipone lo iswamaet iboro kanukec bon. 

o Acamunit aupakin kede yenicie itunganan osipidi ke / adoketait ke aitodol ne epedoriata 

alosit koipone kec bon. 

 

Nutupitono Kanu Esisianakinan:  inyogok irwan naiyareikini abolia ngipongin. Lolo kana, oinak etunganan 

loiyareit lo engarakinio atuboror ocilet juwai obongo nejai etunganan lo aponi ojalakinai okido kosodi 

aisisianakin ngesi atubor ocilet ojokan komam ationis, tetere ngesi da ekaulo epedori aisisianakin lucie. 

 

Nunyoika akiro ipedori oni aisisiaun kotoma aitodiaro  abolia naiyareit? 

• Arai isisianak oni itunga, epedorete kesi da aisisianakin lucie  ido awasia ke, ingarakinos itunga luipu. 

 

Alimunet Nakolo sek  “Arai iinak ijo etunganan agariait, itanyami  ijo ngesi adaun apaaran. Arai isisianak ijo 

etunganan ailok / aikam agaria, akepolou itanyami ijo ngesi apakio kere nuka aijarake.” 

• Nanyoin apolou naka alimunet kana? 

• Koipone bo aani epedoror aiswamaun kanu aingarakina itunga kotoma atutubetekon? 

• Nunyoika acie kotoma kwape aanyununeta nuka iwaitin lu ti ipedoria oni “aisisianakin etunganan 

aikam / ailok agaria”  atia do  ainanakin kesi agaria ainanakin? 

• Nunyoika ipedori oni aisisiaun kotoma akirot kana  na epedori aiswamaun toma aswamuwok  nepepe 

kede itunga lu atutubetewok lumam aciepak ejenete aswamu iboro lu ingarakinete kesi apoloo ka 

epeleikitor Edeke kesi? 

 

Nutupitono Kanu Esisianakinan:  itetemik kesi amisiikin ebe erai na akirot na ingarakini oni amisiikin  eipone lo 

ingarakinet itunga.  Ewai losodit loka ecilet egwoikit itunga lu atutubet lu icanasi  arai itunganan ido ewai lo 

ekotosi kesi alosit ngesi itunganan yen ijaunos ka apol arai bo atutubet.  Itunga lu ekotosi atubor egwoikitos  

luican lu ipudasi aingarakinio, ido etunganan loiuniet egwoikit oni, lu ikoto aingarakin. 

 

Ajkt. Lee — Aitatamuneta naka Akiro nu abeit nu Ajulakinet  

 AIMOR AITAMITAM OGURUPU LO  EPOL 

Ajkt. Lee eari aberu ebe naka Kotoma  Asia (“Esia” Erai abunget na edumakinio Akwapu na ilugai), konye 

ijulakitai ekirorike.  Abu imiela noi aingarakin ikalia luicanasi kotma atutubet ke, kaitelekarit ngun lu emamei 

aswam. She longed to help the poor families in her community, especially those without work.  Abu ogea 

aipejonokin icie kotoma okalia kangoni elap aimoo iwaiting  lu ingarakinet kesi eipone lo itojokaret ejare.   Lu 

kesi iwaitin iuni (3) kotoma akiro acie nu ipu nu itoduunitos oponesio lu epedoritor ngesi aingaranakin ikalia.  

Aitatamuneta nu eraasi kere Abeit. 

 

Aitatamunet  1 – Ajkt. Lee ka Amisiri naka Aturo 

Kotoma atutubeteke, ajai ekale lo ecana lo ajaasi ka iduwe iyarei.  Luyarei lu 

kere Toto ka Papa amameete aswamisinei.  Abu Ajkt. Lee kopaa aipejokin ido 

abu Koanyu aiboisit na ajokuka alupok oingaren naka erekec. Kingit kes, 

“Kanuinyo mam yesi iraatar acie aturo nee. ”  “ipedorete yesi aitubusiaar 

erekus  ido da bobo ipedorete ayangar acie agwelar osokooni ngon 

loeyapiei.”   

 

Abu toto na okale kalo iswama ngupengun, ido abu ogea ayangaanar aturo 

nu akoriei ngesi osokooni neda abu ngesi ogwelara.  Kotoma apak na edit, 

otakanunete agwelak lu engisitos aturo nu abilasinei acie da, konye adit aiboisit ke mam apedori bobo airaikin 

abilasinei acie.  Abu toto na, ejaa ngun da,  ogea egwelet aturo kama ejaa akoriok icie kosodi agwelanar 

nepepe kanuke, kanu adumun ameda.  Do kwana ka adauna ngesi adumun aiboisit nape edit osokoni kanu 

agwelanara aturoke,  abu oomoom “Ti eong apedo agwelanar icie iboro da kanepane !”  Kodilokini akwenyun 

tupurucu sek agwela etaget ka Ekokonat (esubit araitoke bala Edukut) tetere ngesi da eyangaari osokooni 

omeesa ke lo aturo agwelar. 

 

Aitatamunet 2 – Ajkt. Lee ka  Acok nu Amutur 

Akale ecie lo epuda aingarakinio okoto aswam, konye mam 

ejenete nu ebeit aswam ido omameotor adio apirianut.  

Another family that needed help wanted to work, but didn’t 

know what to do and didn’t have any special skills. Kapotu 

olosenenete aswam elejaleja  angin apaaran, konye mam duc apedoritos adumun aswam. Abu Ajkt. Lee opedo 

aanyun ebe akukurana ekale lo ido kotoma abeit akotosi aswam, abu do ngesi olot kosodi aipejokinekale ecie 

okanisa lu araasi akoriok acok amutur.  Abu ingit kesi arai imedai akoru acok, ido arai ajaasi ka esokooni loejok, 

kede inyo ipuda ij arai ikoto agear akoru acok amutur.  

 

Na esisiauna ebe arai aswamu naejok, abu itetemik ekale lo ebe enyaraunit Edeke oni amina idunyetawok ka 

aidar lu ican.   Abu ingitu kesi arai ecamunete kesi aisisianakin ekale lo icana eipone lo araun  akoriok  acok 

amutur.  Kapotu ocamutu.  Abu Ajkt. Lee isiriamun ka ikalia lu iyarei kosodi aitijenaar lo ekale ne ajai ekale je.  

Abu ekale lo ican olakari noi naarai kwana apote kesi agear iswamaun ido ibore  ido katipet apotu ipagisautu 

amisiri  ka iboro kere lu ebusakinitor kesi ageuna.  Angeset naka ekaru, apotu odumutu amio najok noi  ido 

apotu opedosi atacar isirigin lu epagisatotor amisiri, isirigin lu ikinyom (akwuii nu iraa), kosodete aideun ka 

ameda najok noi kanuka ekalekec.  

 

Aitatamunet 3 – Ajkt. Lee ka Aitupucikin Ekale 

Ekale lo iunikini lo akoto Ajkt. Lee aingarakin adautos atiakakin kama ejaa  

auriaka kec. Apotu auriak odautu acamun ebe ekale lo arai lo amamei ajokis 

ido mam epote ajaun ka ido ibore da.  Abu Ajkt. Lee iriamunos ka ekale aitam 

aitupucikin iwaitin lu iyarei.  Abu Ajkt. Lee itigogongo ebe abuni ngesi 

aiducokit airiamunun ka ekale lo kosodi aingarakin kesi aitemokin ejarekec  

arai  einakina auriak acamun ekale lo abongun ka  aingarakin kesi moti.  

Akaulo aswamusioit kana, apotu auriak itojokaasi aitemun amunokin bobo 

okokec  ka aikopaikin ngesi icie isirigin tetere ngesi epedori agear aswam na 

aikaja asuwa agwelanar.  Kwana do egweli ngesi iboro lumojong lu esubitai 

kede asuwa kososdi agwelanar kesi nejai eiduka/esitowa lo itemunere asubia 

iboro icie.  Kwana epedorit ngesi aigangite ekaleke ido epupi adumutu aitubusikina.  

 

AIMOR AITAMITAM OGURUPU LO EDIT  

Oomoom ber ijo nu ikamunitos Aitatameta nuu kosodete aimor aitamitam angiseta nu ejaasin  8.1  Ajkt. Lee 

Nu ingarenikinete aitamitam: 

1. Nunyoika abu Ajk. Lee iswama kanu angin idiopet okalia? 

o Abu koinak aicoretait ka aisinyikoikin 

o Abu ipejonik icie, kwape nat ekale lo akoriei acok amutur, aisisiaun arai emedai ka angitun 

arai acamunete aingarakin. 

2. Nunyoika apotu aswamisio ke Ajkt. Lee itolumuutu? 

o Apotu itunga odumutu aswamisinei ido apotu opedosi aituduminikin luka okaliakec. 

o Apotu itunga opuputu epoget naarai apedorete kwana aiswamaun icie ibore kanu 

aingarakinor kesi ikulepek bonik. 

3. Nunyoika ti iswamaunos  orai Ajkt. Lee oinakite isirigin  arai  inyamat nejai angin idiopet okalia kalu?  

o Mam ti kesi ijulakinos. /  Ti  mam ijulakinos 

4. Orai Ajkt. Lee oinanakini  kesi isirigin kangin esabiiti adaun ikaru iyarei kosodi ajalakin, ijo iomit ebe ti 

aijar kec ijulakin adoketait kwa kana ejulakinotor?  

o Mam, ti enaikisi Ajkt. Lee ainanakin kesi isirigin  ido ti emunokinos eipone ngon atia aswam. 

5. Nanyoin atiaketait  kiding aingarakin kede isirigin  ka eipone lo abu Ajkt. Lee ingarakina? 

o Abu koinak itunga apirianut  ka eipone lo iswamaere kanu kesi aingarakinor.  

6. Inoma ber ijo orai oni lu ipu ageasi aswam bala Ajkt. Lee — aipejonikin ikalia  ka apupokin, airereor  ka 

aitam amisiikin atiokisiokec, kosodi konye  amoun abongonokineta. Nunyoika  ti aijulakineta eyangau 

otunga lu atutubetekon? 

 

 Ekale loejai Oipudi 

AIMOR AITAMITAM OGURUPU LO  EPOL  

Nutupitono Kanu Esisianakinan:  itwasam  8.2  Nu ingarenikinete aitamitam .  
 

Ejai ekale lo iboiyei eiduny ka ekanisa kon.  Emamei duc ekilokit ore, 

konye ebonguni irwan atipet elap arai  akaulo na ilapio iyarei adaun 

apaarasia adis oinuute ekale isirigin idis.  Aberu ejai idari iduwe kec iuni 

ido emamei idio kakesi yeni esiomi.  Angin duc, ejaasi iduwe ekerete 

omameete adis amuka akejekec ido onapitos igoen lu emojongitos noi. 

Etogo kec idupudupo, araraara, eisi erono noi apakio nu edou. Itor ijo ariri 

na etogo angon, ipupuni ijo iduwe emonyete  naarai eriebi etengei.  

 

• Lunyoika icie oipudesia lu ejaatatar ekale lo? 

 

Aitelekarit ido ibore kere, aberu na atakani epupi emamei do bo amuno da. Itunga lu ipu kere lumam 

iswamaete mam erai be ekalanyaka kwa iminar oni omit.  irwan duc, erai lu inuutos atiokisio nuka aijar ido 

ejaa ka ationis na acamun bala epedorete kesi aijulakin ido ibore.  Epelukon lo epol ngesi aingarakin kesi 

aanyun ebe epedori ejautene aijulakin oipone lo aingarakin kesi agear aijulakin.  Arai da ejok ainakinet na edit 

na emuceri nejai ekale lo, arai iswama kwangin adepar irwan atipet, isinyikoikini kesi acamun ebe emamei do 

kesi amuno cut. Ibore ipudasi kesi ngesi nata ebe amunokin ebe epedori aijar aijulakin. 

 

Nutupitono Kanu Esisianakinan:  Koany ebe emisiikinit atukot ationis na adaun kede amuno ido eipone lo 

ejokiar aipikor ationis ngin mere ngesi aijainikin iboro, konye aingarakin itunga aiswamaun ido ibore kanukec 

ikulepek.  

 

AIMOR AITAMITAM OGURUPU LO  EDIT  

 

• Koipone enyoin ti ingarakina ijo ekale lo kosubite bala  Ajkt. Lee ? 

 

Abongokineta ti nu elomutu  

• Aingarakin aberu ka iduwe amanunun imodio isirigin.  Biyai kesi ejaasi kede adio amisiri  arai bo adio 

apirianut na edio eipone? 

• Ingarak iduwe lu didik alosit osomero. Ouparos nepepe ka toto ke iduwe Oopisi lo apugan Odistrikt 

cepak iwadikaikinai ebalua nejai apolon esomero ecie aijaun iduwe ngun asioman,  arai bo ejai atukot 

na isisianakinere itunga asioman atutubet. Isisiau apuno aingarakinio na etakanuuni kanukec. 

• Kotuk igoen lu itwasamitere okanisa ido otamata ingarakiniata aitudumikin ipudesia luka anapito 

kangin idiope ko oduwe. 

• Itegea aipejonokin toto angin duc kosodi aisinyikoikin ngesi aanyun ebe epedori aijar aijulakin.  

• Ingarak ekale aisiteteun adukun etogo. Olimok itunga idis okanisa abunere aingarakin kotoma 

aswam, konye itwasamata iboro lu ejaatatar ekale toni iduwe da ngupongun epedorete acie aswam. 

Lu ikaru ikanyauni (8) lu apolou epol ngun agogong! 

• Isinyikoik ekale agear imisiri idio yen ekorikinete kesi idiyasio lu kuwii tetere ijulanakinete eode ejok. 

• Okorak ekale imiyoi idis kosodi adumun icie itunganan okanisa yen epedori aingarakin aisisianakin 

kesi eipone lo ipisere akokorei kanu agwelanar. Arai iwany ibusakinit, ipit akokorei ngun orekon tetere 

mam ekale adumunete acodunio na agear ainyam akokorei atipet kososdi alimokin idiope kotoma 

oduwe abunenen orekon angin apaaran atukunun abeei ka aidar/ aitan akokorei. Koany ebe 

isisianakini ijo kesi eipone lo idaret akokorei ojokan.  

• Inomak ekilokit esimu ka itunga lu aberu kosodi aisisiaun arai epedorete aingarakin kedio eipone? 

• Ingarak ekale aitemokin ainapeta nu itwasamaet isirigin ekilokit ejok. Biyai epedorete kesi agwelia icie 

ibore yen itemunete kesi da bobo agwelar ekaulo ko isirigin lu iyatakina.  Koipone aani epedorata kesi 

aijulanakin oipone angon anataar apakio ngun kere? 

 

 

Aibwaikin toma Aswamisioit  

KEDE IPAUP / YENICIE KON 

Iyarei iyarei , ilipa olimok Edeke aitodikin ijo ekale ediope lo ipedori ijo aingarakin kwa abu Ajkt. Lee iswamao.  

Arai erai ekale ngon lo mam ijo ijeni ejok, koany eipone lo igeara ijo adukun eidicane nepepe kakesi oipone lo 

aipejonikin kesi.  Angon apak eroko ijo eloto, ilip Edeke apukor akonye kon ka akii amisiikinibore erai ationis 

kec obe kosodi oinak ijo aomisio ka eipone lo ipedoria ijo aingarakin.  iitunite aiyatakit ailipanakin kesi kwa 

ijaar ijo aingarakit kesi toni keesi aiticat agwelanar kec. Oinakina aipejonokin irwan atipe elap ka ainakin 

aicoretait na eyangaikini ekaru.  

Akiro Nu Epolok  

Ipedori oni aminun itunga luka atutubetewok kotoma aswamisio nuka Amina. Iponesio lu itodiaritos 

Aswamisioit naka amina  – iswamao aitodiara amina naka Edeke, iswamao kotoma arimaarit Edeke, iswamao  

kotoma agogongu naka Edeke, iswamao tetere Edeke ituritai, iswamao itwasamaete iboro lupo atutubet, edit 

ido opatana.  

  

Iboro Lu Itwasama 

1. Eitaabo Loka Esisian  

a. 9.1: Iponesio Lu itodiaritos Aswamisioit naka Amina  (angin esisian ekopi  1) 

2. Ainakinet na Edit kanu Aswamisioit na Itegearere 

3. 2-3 Aitatameta nuka  Aswamisioit na  Amina  –  Koany Olago   www.TCTprogram.org/stories 

4. Apapula Na Epol na itodiarit Aingiseta nu Ibwaikina toma Aswamisioit 

 

Nuitegearete  

KEDE IPAUP / YENICIE KON  

Ilosi oni aboliaikin abolia.  Oomoomou iboro lu ipu kwape ipedoria ijo lu ti epedori ekanisakon aingarakinia 

itunga komam aitwasam isirigin nepecep da.   ipaupa yeni ipuwakata abongonokineta  ke  akaulo na idakikan 7 

edumuni ainakinet. 

 

Nutupitono Kanu Esisianakinan:  Akaulo na idakikan idis, isiitik kesi aomoom nu ikamunitos apirianuto kere nu 

ejaatatar itunga okanisakec nu ti epedorio akorakin aitwasam.  

 

Edau aswamisioit angetakin kosodete akorar ainakinet, oinak egurupu iwadikata akiro nu imarimaritai 

aiwadikaun toma abao arai apapula na epol loka  apirianuto ka aitutuonoreta nu egelegela ka iboro lu kopaana 

ejaatatar kesi toma okanisakec. 

 

Aswamisio nuka Amina 

Aswamisio nuka amina erai ainapeta nu edisiak nu iswamai ekanisa kanu aitodiara amina naka Edeke mama 

ejaasi itunga luka atutubetekec.   Naduc, eraasi kesi nu epataka ido epedorio aiswamaar kotoma apaaran 

adiope da bon.  

 

Nutupitono:  Omorata akiro nu itodutos amina  2-3  – ipedori ijo adumakin acie olago kosi 

(www.TCTprogram.org/stories)  

 

AIMOR AITAMITAM OGURUPU LO  EPOL      

Nunyoika apotu kotakanutu kanuka Aswamisio kanu nuka Amina? 

• Aponi itigogongai ekanisa 

• Apotu itunga lu atutubet oyapuutu okanisa 

• Apotu itunga olomutu toma Kristo  

• Aponi ingarakinai itunga  

• Abu Aswamisioit naka Amina opoloor kitoni araun ainapeta nu elalak noi  (eprojekt lo elala noi)   

 

 

http://www.tctprogram.org/stories

Iponesio Lu itodiaritos Aswamisioit naka Amina    

AIMOR AITAMITAM OGURUPU LO EPOL 

Ajaasi  Akiro akanykape nuitebeikatai nu itodiaritos Aswamisioit naka amina. Abuni oni aanyun kesi kere 

adiope adiope etwasamaete  apapulai nu ekorakinio yes nu ikamunitos  9.1 . 

 

1. Iswamao aitodiara amina naka Edeke  

• Nanyoin aisimaaret ejaatatar lumam iyuunito kanuka eyuunak kotoma atutubetekon?  Kanuinyo?  

• Biyai itunga eponenenete okinisa karaida mam enyaraunitai?  Kanuinyo?  arai  Kanuinyo mam? 

• Nanyoin aisimaaret ejaatatar lumam iyuunito  kanu  Edeke?  Nunyoika eomitos kesi eraasi iponesio lu  

etakanete epolok luka Edeke? 

Nutupitono Kanu Esisianakinan:  Isiitik atukot akiro nu esisiatai kotoma asisian 3:  Remind the class of the 

lessons learned in Lesson 3: Omina Edeke Ka Amina Eidunyetewok. Ekoto oni araut itunga lu itodiarit 

aminawok nejai Edeke koipone lo amina eidunyetewok. 

 

• Nunyoika iomit ijo etemarete itunga lu atutubetekon orai ekanisakon ogea aswam icie kotoma oboro 

lu elimuninitai kotoma aitatameta nu Aswamisio nuka Amina? 

 

Adiope alosikineta nuka aswamisioit nuka Amina ngesi aitodiar Amina naka Edeke otunga luka atutubetekon.  

• Kanuinyo ti  ikotor oni aitebeikit aswam Aswamisio naka Amina nejaasi lumam iyuunito atia kanuka lu 

iyuunito? 

 

Ekoto oni aswam Aswamisio nuka Amina kanuka  lumam iyuunito naarai ipudasi kesi aanyun teni Amina naka 

Edeke kanukec. Itunga lu ipu mam cut elosete okanisa kanuka angun erai do bon ne ilosio oni iknga kasodete 

aitodiar Amina naka Edeke ngesi epedorata egear amisiikin Amina naka Edeke kanukec.   Kejaa ngun da, ekoto 

oni aanyun ebe ingarakini oni ngun lu ejaasi okanisa da.  Itojokarit  isio yesi / ijo agear ido ibore yeni itodiari 

amina nejai yeni mam iyuunit arai bo itunga lu atutubet kere, konye olacakina aitodolikin eprojekt/ainapeta nu 

ingarakinete eyuunak da.  

 

Oomoom adiopet kotoma aitatamunet naka  Aswamisioi nuka Amina nu amoritai, koipone aani abu 

aswamisioit itodiara Amina naka Edeke ido ekoni ai eijaune ka angun lu aponi itodikinai Amina naka Edeke?      

 

2. Iswamao kotoma arimaarit Edeke 

Osiom nu abu Yesu kolimok ikesisiake kotoma Yokana  14:15 ka 21. 

• Kanuinyo ebalar Yesu ebe erai ibore yen epol oni arimaar nu icorakini Edeke oni? 

 

Kwape kotoma oboro kere, ikoto oni aanyun ebe ilosenenei oni duc kotoma arimaarit Edeke?   Atia alosit 

angicun ka airereor  ajenun ipudesia luka itunga lu atutubet ka aswam nu apotu oni esisiautu kotoma angun, 

ikoto oni ageasi ka ailip, ingisitos Edeke nu ekoto Ngesi oni aswam.  Irwana apu Aswamisio nuka Amina nu 

etirorete ka aijulakin noi mam erai iboro lu iteio bala epolok noi.   

 

Kangina O Mexico, ajai ecaalo lo araasi itunga kere akoriok ikee. Abu lo Ayangaari Akiro nu Ajokak  kolot 

aiboisit ngin kosodete itunga aijulakin.  Abu lo ayangaaran Akiro nu Ajokak iyatak ailipenen ka ailung  ka kesi 

kwa amoatar ajenun nu akoto Edeke kesi aswam.   Kotoma atutubetekec amameete icolonin, amameete akipi 

nu elaete, kosodi ipegei ka akokorei erimete ailom otogoi tai tai.  Ka apotu kesi ilipatar nu ikamunitos aomisioit 

na Aswamisioit naka Amina, abu Edeke itodik kesi ebe ebusakinit kesi aidar apuserun koipone lo adukonokin 

kesi itogoi.  Arai na akirot naetegelikina cut kotoma aicoretait na ti einaki idio itunganan kesi. Kotoma oinono 

kec, erai engarenok lu epolok oyongitete konye kesi da ajaasi ka itogoi lumam ajokuka.   Ido itunganan kere 

kotoma atutubet ti icorakit kesi aige adukokin itogoi lu itetiak kanuka ingarenok.  Konye abu Edeke konyaraik 

kesi aidar apuserun.  Apotu  koraasi luarimaaritos Edeke kosodete adukokin apuserun itogoi lu itetiak. Kanuka 

angun, apotu itunga lu ocaaloi lu oidunyete opuputu nu ekamanara kede eprojekt /ainapeta nu lem mam 

eanyunitere kosodete abunere aisisiaun nu ipu. Nu apotu otupakisi, abu aisiteteunio obwangun atutubetekec 

ojaasi itunga lu ipu aijainikin aijar kec nejai Ejakait Yesu.  Korai kesi iswamatos nu ti aomit ngini itunganan kere, 

ti mam kesi eenyutu nu eputosi ka angun.  Kejaa ngun da, naarai apotu kesi korimaasi Edeke ido mere einono 

kec, nu apotu iswamaunos isumuikina noi. 

 

Kotoma akwapu acie, abu ekanisa itojoka aiswamaun Aswamisioit naka Amina. Apotu opuputu ebe ajai Edeke 

alimokin kesi aingarakin aberu kalo engarenikit ikangatak aiboisit kangin. Apotu okuriakitos, kwape ajenere 

engarenon lo ikangatak lo kwape lo anyunyurana odedeng  ido ibungaenenei itunga karaida kanu akiro nu 

ikidioko.   Kejaa ngun da, abu ekanisa okoto arimaar Edeke. Kapotu idarata aitodol ne enyounia engarenon 

loka ikangatak otaun alosit nenicie, kosodete alosit angarakin aberuke asakun iraan kere komisiri ka 

aitemonokin da tetere egwelarete.  Nekebongunia engarenon loka ikangatak ore, abu koany ebe asakun iraan 

kere kogei eresiar, “ingai eswamauni nu?” okurianar aberu alimokin ngesi, naarai akuriana ebe egwauni akiro, 

konye ekaulo abu olimok ebe ekanisa abu kobu aingarakin.  Kodakun engarenon loka angatak esepidi toni 

okanisa ka ananganang ekek. (abu ecokon inomak edikonit esimu abunere aingarakin), kosodi do ecokon 

abongokin engarenon loka angatak ebe karibu, kolomu toma. “Kanuinyo iswamauna ijo ngun,” odedeng ingisit.  

“Why did you do that,” he demanded. Kobongokisi ebe akotosi kesi aitodiar Amina Edeke. Kogea etunganan 

aimony, kobala elimori ebe emamei idio itunganan nepecep yen lem eminunitor ngesi kwangen apengo 

kotoma aijarake.  Abu koraun eyuunan (Ekristayot), ijulakin aijarake cut kosodi alosit alipakin ikalia icie 

ikanykape luka angatak aijaun Kristo.   

• Koipone aani abu ekanisa itojokaara ingai itodikinio Amina naka Edeke neke? 

• Nanyoin aijulakinet na obu kotakanu kotoma itunga lu atutubet? 

 

Karaida esubit aitup aingarenikinio naka Edeke bala abanguanut oipone wok loka aomoom,  ipedori oni aijen 

ojokan ebe arai erai Edeke ingarenikit oni aswamaun ibore ngin,  ebuni aitodolikin  nu ipuda Ngesi ido idumuni 

oni aisirerengio koipone lo alomar aswam kotoma ainapeta ke. 

 

3. Iswamao  kotoma agogongu naka Edeke 

Osiom  Yokana 15: 1-8. 

• Nunyoika elimokit oni asiometait na kanu ikamunitos nu ipedori oni aswam ikulepek bon?  Nanyoin 

iomit ijo apolou kanu? 

• Koipone aani iraia oni araito nuipu? 

 

Aingaranakin itunga epedori teni araut na etiono. Edeke bon teni epedori ayangaun aijulakinet na ipuda oni 

aanyun kotoma otunga lu atutubenawok.  Arai ikoto ni aanyun atutubenawok ijulakinos kotoma oprojekts/ 

ainapeta kanu, ipuda oni teni asesen Edeke ka ailipa aingarakinio ke.  

 

• Kotoma  Yokana  15:5  ebala Ebaibuli: “Erai esalaki itunganan tomaka ka eong da tomake, erai ngin 

araito nuipu.”  Nunyoika iomit ijo apolou na asalakin toma Edeke? 

 

Aisiom Ebaibuli kanu aimo abeit naka Edeke.  Ailipa aingarenikinio ka nutupitono kotoma amisiikin ipudesia 

luka itunga lu atutubetekon.  Kamunonut amoenen Edeke kotoma ailip ka apuponokin etitio/ elingiling kanuka 

acoa ke. Ailipa Ejakait ainakin ijo/ yesi agogong na aitodolikin eprojekt / ainapeta nuka  Aswamisioit naka 

Amina.  

Kwape imoia oni Edeke kotoma ailip, iira /opup ido osalak toma Ke.  Ipedori oni amunokin ebe kotoma 

apakike, epote iprojekts / ainapeta wok  aira araito nu ejokuka.  

• Koipone aani ipedoria oni amunokina  toma  agogong naka Edeke kotoma apak naka iprojekts kalu  / 

ainapeta kanu?  

 

Ekoto oni duc aige Alomar ailipenen eroko, kotoma apak  ka akaulo na oni aswam iprojekts / ainapeta ngun. 

We should always be praying before, during, and after we do the projects. Ne itereikinor oni kede ainingosit, 

ilipi oni alimokin Edeke angaun ewai loitetet koingaren kosodi karaida ipasa oni arai aitikadikin / amuno adaun, 

iyatakini oni Amunokin Edeke ainakin oni Agogonguke aisipedorit oni aiyatakinit  aswam. 

 

4. Iswamao tetere Edeke ituritai 

Osiom  Yokana 15:8. 

• Nanyoin alosikinet na aira araito nuipu? 

 

Osiom  Matayo  5:13-16. 

• Kanuinyo iswamaa oni aswamisio nu ajokak? 

• Nanyoin ekoto orai alosikinetewok ne iswamaa oni  Aswamisio nuka Amina? 

 

Akaulo na idauna oni aswam angin ainapetait / angon eprojekt, ekoto oni ayangaikin apak  airereor eipone lo 

apotu oni etolosiotor.   Nunyoika apotu ainapeta nu iswamautu?  Oomoom owaitin iuni (3): 

1. Biyai itunga aponi ingarakinai?  

2. Biyai ainapeta nu aponi iswamai oipone lo ajai amina toma? 

3. Bayai aponi oinakinai  Edeke  aiturio?  

 

Abeitonut nata ebe mere angoli  esawa kere ne iswamaa oni Aswamisioit naka Amina ejaun arereng einer nu 

ikamunitos Edeke,  Konye ekoto orai eipudiwok aanyun ebe  itopolorit oni Edeke  kangin apak ido aswam iboro 

kotoma oipone lo itubusikinit Nges.  Arai mam oni ipedori ainer nu ikamunitos Edeke, kitoni ejautene lo 

aomisio wok, aiyalama wok  ka apeleikinet na iswamaa ijo ibore epedori araun ajenanut na eyangauni Edeke 

Aiturio ka Angosibib.   

 

5. Edite ido Opatana    

Ne ber igeara ijo aswam Aswamisio nuka Amina, isinyikoikit iso ijo asekun iboro lu epataka noi.   When you 

first start doing Acts of Love, we encourage you to choose things that are very simple.  Arai epatana, ti 

epedorio aiswamaar kesi kotoma apaaran adiope.  

• Kanuinyo iwomitor ijo ebe epolok nu ijo egear kede Aswamisio nuka Amina nu edisiak ido opatana? 

o Apedor angetakin. Arai iswama oni ibore yen elal, ebuni apatanikin ainuun oni kotionikini 

aitodolikin.  Konye ejaa ngun da, arai iswama oni ibore yen edit kopatana, idumuni oni ebe 

imina oni apedosi aiswamaar ka angetakin da.  

o Ipu itunga lu elomarete aiswamaar.  Epatanikit itunga alomar  ainapeta nu edisiak  ka 

ainakin toma arai ejenete ebe erai apaaranadiopet bon arai oswawan lu apaaran. Etemarete 

“Ee, apedori eong aswam ngun, alacakina eong osawan angun.” Konye arai erai ainapeta nu 

epolok (nu eyangaikinete apaarasia nu ipu angetakin) edisiar ainakina otunga kanu kainakin 

apakikec ka iboro lu itwasamaa, noi ka kere arai eari aomisioit na iswamaikin icie itunga 

ibore an eroko itet kama kec. 

o Arerengu na adukunun / aitutuor apirianut wok. Ati cepak mam oni apotu adumunitos 

apirianut na epol kotoma aswam iprojekts/ ainapeta kanu.    Koipone alo ainakini oni 

arerengu aswamu ibore yen eputoori tetere idumuni apiriamut eroko oni etamakina aswam 

ibore yen itegelikina edepar.  

o Epedor atipet.  Kwape ipedoria kotoma ainapeta nudidik, idumuni oni icie lu elomarete lu 

ariunit akerianar na aanyutu. Aticepak nepe igeari ijo, idis bon lu okanisa ejaunos kede eipud 

alomar,  konye kwape iyatakina ijo isisianakin otakanete ainapete nu akeriakaros/ nu 

etodolinikinos, ipuakata itunga lu ekotokinos alomar.  

 

Ejok aiducokinit aswam Aswamisio nuka Amina (irwana atipet esabiiti arai irwan tipet kotoma osabiitin iyarei), 

atia aswam ainapetait na erai adiope aiswamaunet bon. Ayatakin mama ejaasi ajokisio nu aswam Aswamisio 

nuka Amina kwape imarutere aiwadikaun okuju, aicebokit aiswamaenen da ingarakin airaikin aomisio nuka 

itunga apod na ejaatatar ekanisa mama ejaasi itunga luka atutubet.  

 

6. Iswamao itwasamaete iboro lupo atutubet  

• Kanuinyo iwomitor ijo ebe adiopet kotoma Aswaamisio nuka Amina arai aitwasam iboro lupo 

atutubet – iboro ngun lu abu Edeke oddau akorakite yesi ido komam eraasi lu elomunitos okinga?  

Kanuinyo iwomitor ijo ebe erai ibore yen epolok nuke? 

o Noi kanu aitodiara Amina   

Oomoom nu ikamunitos aitatamunet naka sari  kotoma asisian na  5.  Ijo iwomit ti ejaasi 

kede aijulakinet na eputoorit kwa ti orai erionget (NGO) lo epol ayangaunit saris mama ejaasi 

itunga luka atutubet?   Mam, ti mam.   

▪ Kanuinyo apotu  itunga opupunotor aminunio?    

Erai naarai apotu oanyutu amina naka itunga kwa apotu opaliata lu ejaatatar. Arai 

mam itunga lu atutubet epupunete otauon kec aipal ainakin ka aimor ainakina na 

itodunit, mam eanyunete amina naka Edeke mama ejaasi kesi koipone lu eputo.  

 

o Arerengusio nuka aikor/akorenen   Osiom  2 Ikorinton  9:6-11. Elimokit oni Edeke ebe 

isirerengi Ngesi ngun lu ekorete ka aipimasit ngipengin na ikoria oni. Konye ejaa ngun da, 

osesen ber bobo ijo ikokoron luta.   

▪ Kanuinyo isirerenga Edeke oni? 

1. Tetere oni ikori ka ajalite angin pak kere 

2. Tetere Edeke ituritai 

Kwa akoranakiniata ikanisan ka ajalite, iwanyu oni kesi isirerengit Edeke.   Ageaasi onyoun 

kotoma obakor.  Konye nu epolok kakere kwape ejaatatar ka luipu epedorete do araun lu 

ekorete ka ajalite noi  ido da aswam ainapeta nuipu.  Erai aswamisioit na italakaarit noi 

aanyun eipone lo iswamar ido ainaki atutubena nuipu anyoun kotoma obakor. 

▪ Ijo iomit bala ti oni iwanyu nu apotu iswamaunos eputosi orai oni etwasamitos 

iboro lu elomunitod kokinga? 

Mere oipone lo eputo – Esumuniki edeke aisirereng ngun lu ekorete  mere ngun lu 

edumunete/ ijaunete.  Arai irai oni bon lu adumununak / lu ejaununak, ekepolou 

itwaniari oni aanyun Edeke itupuari / itanyanyari aswam wok. Itwaniari oni 

arerengusio acie nu isumunikit Ngesi. 

 

Itwasam iboro lu ijukunio kokinga epedorete ajaun kede ainingosia nu epolok noi. Kwape na 

aanyunet kotoma aiboisit kosi eraasi itunga lu ejai abwuinikin na epol noi okanisa.  Mam erai 

ibore yenitet itunga lumam iyuunito abuinikin bala ingadaa  ekanisa iboro icie ido idis do bon 

etiakuno ainakin kesi lu okinga.   Isirigin lu ijukunio okinga da epatanikinit agwaikin / 

ayangaun ekanisa ationis.  Kitoni okanisa da nepenen, epedori Satan aijaikin agangat na 

elomuni okinga ijaikin icie kotunga ageun abuinikin lucie ka ayangaun atiakatiaka kiding na 

ikanisan. 

 

• Dobo arai emameete oni ibore lu itwasama? 

Asisian  9: Aswamisio Nuka Amina 

 

o Ijaatatar oni.  Ekoto oni apukor akonye wok mama ejaasi iboro lu eduanit Edeke aijaikin oni. 

Nunyoika acie kotoma apirianuto nu ejaasi toma otunga lu atututbet wok (akoriok, 

esisianakinak/ imwalimun, imurok lu adekis, iijinian, ikadukok, adonyok ka icie da) Nunyoika 

acie apirianuto oni kwape itunga nu ijaatatar oni (awatewok, aomisio/ aijen aipwak 

aisomaunun iboro, apak ka acie da)?   Ekoto oni aitetemonor  aijen na aipwak aiswamaunun 

iboro tetere iwanyuni nu einakit Edeke oni.  

o 2 Peteor 1:3-5 inera nu ikamunitos abeite nata ebe kiinakinit Edeke oni iboro kere lu 

ikamanara kanuka aijar ka nuka ayongite Edeke kanuka angun ekoto  oni akwenyun / apukor 

akonye wok aanyun ka aitwasam nukiinakitai oni kanuka aibuses Ke. 
 

 

Abwaikin toma Aswamisioit 

KEDE IPAUP / YENICIE KON 

Itemutu aitoor aomisio nu kaponi koinakinai kotoma aswamisioit na etegearere asisian na.  itolomutu bobo 

igurupun kus lu itunga iyarei iyarei kosodete asekun auni kotoma  akiro nu iswamauna kosodete airereor 

eipone lo iswamaunet.  Itwasam aingiseta nu   9.1  airereor eipone loka aswamisioit: 

 

1. Koipone anni ti ingarakina ijo aswamisioit na aitodiar amina naka Edeke toma otunga luka atutubet? 

Inyo ti epedoro aiyatakin  arai aijulakin toma aswamisioit na tetere itodiaro amina naka Edeke jokan? 

2. Na anyoin aanyunet naka aswamisioit na edit ido opatana na epedorio aiswamaun kotoma apak na 

apaaran adiope?  

3. Lunyoika iboro lu ipudai kanu angetakina ainapeta nu lu epatana adumakin toma atutubet kon? 

4. Koipone aani ijulakina aswamisioit na itunga lu atutubetekon?  Biyai arai na eipone lo aijulakinet na ti 

ipuda ijo aanyun kotoma atutubetekon?   Arai mam, koipone aani ti epedorere aijulakin aswamisioit 

na tetere  ijulakini itunga lu atutubete kon  jokan? 

5. Koipone bo aani ti ijenuna oni ebe ijai oni aswam aswamisioit na kotoma arimaarit Edeke?  

6. Biyai ijo iomit ebuni Edeke aitopolorio arai engetakin aswamisioit na? Koipone ti aani ipedoria oni 

alomor ainakin Edeke aiturio kanu adaun aiswam.

Asisian 10: Aitolomuun Ainapeta nu Aswamisio 

Nuka Amina 
 

Akiro Nu Epolok  

Alosikinet naka asisian kana ngesi ayangaikin apak aitemonokin Aswamisioit naka Amina.  

 

Iboro Lu Itwasama 

1. Eitaabo Laka Esisian 

a. Afomun nu itolomuununet ainapeta   10.1 (Apapulai 3) – ekopi ediopet angin egurupu. 

2. Apapulai nu alalak kanu angul itunga 5-7  

 

Adokena Nutupitono Itolomuno Ainapeta  

AIMOR AITAMITAM OGURUPU LO EDIT   (ITUNGA  5-7 ) 

Nutupitono Kanu Esisianakinan:  itegea koipone lo ainakin igurupun asiomaar kere Adokena nutupitono 

itolomuuno Ainapeta nuejaasi apapula enaba   10.1   kotoma Afomun nu Aitolomuun Ainapeta.  Koany arai 

ejaasi kesi kede adio aingiseta.   

 

Koseu Aswamisioit naka Amina na Itulomuuna Ainapeta 

 

Nutupitono Kanu Esisianakinan:  olimok angin igurupu agear aomoomoun nu ikamunitos ibore yen epedorete 

kesi aitolomuun ainapeta nu iswamaa kwape Aswamisioit naka Amina.  Isiitik kesi aitegear kede ailip ka 

aingitun Edeke nu ekoto Ngesi kesi aswam.  Akaulo na idakikan ikany, olimok ber egururpu apalar kosodi ijo 

aingitun kesi inyobo itemonokinos kesi aswam.  

 

Koany ebe aomisioit naka angin egurupu erai aswamisioit na iriamara. Irwana duc, ekwamunete igurupun 

nueomitos kesi ti aswam kosodete aitolomuun ainapeta nu epolok noi.  isinyikoik kesi asekun ibore yen 

edite/akirot na iswama na edite.  Ne edisiakatar ainapeta nu elosikitos kesi aswam, nesi aminar araun na 

epatanikini aiswamaun ido da na ebuni aitodolikin.  Ngun lu egearete kede ainapeta nu epolok eminasi 

aitereikin kede aitolitoleta kosodete araun lu ituguikin amuno kec / ipirisaar amuno kec. 

 

Oinak ingin egurupu apapula na elal neda iwadikaete kesi ainapeta kec tetere epedorete aimor ka lucie esisiak.    

 

Oinak apak na epol kanu aitolomuuno na ainapeta.  

 

Kwape ejaar angoli egurupu ainakin nukec ainapeta, isukunyu lucie esisiak aingarakin aanyun ne esubit bala 

ejaanara adis atiokisio tetere igurupun ejaasi kede arereng aitetenaanar ainapeta kec.  ingarak kesi aanyun 

iwaitin lu esubito bala mam erereoritai ka aomoomoun eipone lo iswamaunet ejok.   
 

ilipanakisi angin egurupu. Kolimok kesi epote kesi ajaun kede arereng aimor nu eswama Edeke kotoma apak 

wok na etupakini na aitutuonor nepepe.   

Adoketa Nutupitono Itolomunio Ainapeta 
 

Adoketait    1:  Ailip 
Ibore yenisodit aswam ngesi ailip.  Oyangaikisi kwana apak ailip. Elipata Edeke itodik yesi nu ibusakinit yesi aswam kanuka 
Aswamisioit kus naka Amina.  
 
Adoketait    2:  Asekun Aswamisioit  
Kwape egurupu, itojokaasi nu ti epedorete yesi kwape Aswamisioit naka Amina.  Ongoliasi acie kotoma aomisio nu opotu 
yesi imarumarutu aiwadikaun asisian 5 “Ekoto Edeke Ekanisa Aingarakin” ka “Lunyoika icie oipudesia kotoma oyunga lu 
atutubet.”  Nepepe, ocamanaros nu ipupete yesi Edeke ingarenikit yesi aswam. 
Idautu yesi asekun akirot na aswama, koanyutu ebe erai ibore yen ipedorete yesi aswam kotoma apaaran adiope arai 
aarei.   Arai mam erai, ipedorete yesi aswam adoketait adiope arai aarei?  
 
Adoketait   3:  Itojokasi ibore yen ipudai  
Adoketait na etupakini ngesi ageaar aitolomuun ainapeta.  Nasodit, ibusakinit oni aitojokaar nu ikoto oni aswam kotoma 
oprojekt/ainapeta — nu ipudai itunga, iboro bo aanu lu itwasama, acamakinio apedor adoketait bo aani, ka acie da. Kanu 
aingarakin ijo aomoom nu, ipedoro ijo aitwasam apapula na epetunit eipone lo aswam kotoma oitaabo kon loka esisian.  
Idau ijo aileleb atiakunet nasodit obongi kwap kede iboro kere lu ipudakin ijo, akepolou ipedori do ijo aitojokaar ingai 
ebuni ayait ido apaaran bo aani ibusakinitor angetakina aiswamauna. 
 
Adoketait   4:  Iwadikautu ainapeta 
Koanyutu ebe ainapeta kus ebongokinete aingiseta nuta.  (arai erai egurupu lo edit adoketait na asioman akepolou mam 
epolok nu aiwadikaun ainapeta, konye koany ebe adautu kesi aimor aitamitam angin idiope kotoma aingiseta kanuta.) 

• Nunyoika ilosete yesi aswam? 
• Inyobo ipudasi yesi aiswamauna?  Aibo idumakinete yesi iboro ngun? 
• Ingai bo ilosi ijo aingarakin?  ijo idau aingitun kesi?  
• Ingai bo elosi aijaikin toma aingarakin? 
• Eraasi bo apaarasia adi ilosioto yesi aiswamaun? 

 
Adoketait   5:  Ailip 
Idautu yesi aiwadikaun ainapeta nu iswama, oyangaikisi apak bobo ailip. Ilipata Edeke aingarakin yesi angetakin ainapeta 
ka aitupuaar/aitanyanyaar nu elosete aiswamaun ko otunga.  ilipata ebe Ekiror loka Edeke kodum aitopoloorio.  Kotoma 
osabiiti lo etupakini arai lo iyareikini ka itemonokiniata yesi kanuka ainapeta kus, ekoto yesi ilipete ebe opedo Edeke 
aingarakin yesi kede ainapeta/ eprojekt. 
 
Adoketait   6:  Iswamaata Ainapeta 
Adoketait na kwana etupakini ngesi aswam ainapeta nu itolomuutos yesi. Itegeasi apaaran kede ailip kosodete aititingikin 
agogongu kus ka nu ilosete aswam mama ejai Edeke.  iitutos ebe iswamaete yesi ainapeta nu kanu aitodiara Amina naka 
Edeke mama ejaasi itunga luka atutubete kus.  Kotamata aricit eipone lo iomitotor yesi iriamara kede alosikinete nu. 
 
Adoketait   7:  Aimor airereor eipone lo apotu Ainapeta olosioto ka ainakin Eripota 
Adoketait nawasia ngesi ainakin eripota ka aimor airereor eipone lo apotu ainapeta olosioto.   Kanu inyo ibusakinitor oni 
aimor airereor eipone lo apotu ainapeta olosiotor?  Naarai ingarakini oni aisisiaun.  Ipedori oni aomoomoun nu apotu oni 
eswamata ejok ka nu ipedori oni aswam kanu aitojokaar jokan ainapeta nu etupakinete.  Mam ekoto orai eiswamae lo 
eoja noi; ipedorete yesi ayangaar idakikan idis bon aimor aitamitamaar aingiseta nuu: 

• Inyobo abu iswamaun ejok? 
• Inyobo mam abu iswamaun ejok? 
• Nunyoika aitojokaareta nu ti ibwaik ijo toma ainapeta? 
• Biyai nu apotu iswamaunos /eijaune arai kwa ilosikinitotor yesi?   Arai ma, kanuinyo mam? 
• Biyai Edeke aponi itopoloorai? 

 
Ejaatatar Etutuoron afomu nainakinet eripota. Kanuinyo iinakina oni eripota?  Kotoma Marako 6:30, ianyuni oni ebe apotu 
Ikesisiak oyangautu eripota neajai Yesu lo ekamunit kere nu apotu kesi iswamata. iinakini oni eripota kwape aanyunet naka 
amunoonut ka aisialamikinet mama ejaasi ngun lu apotu isisianakisi oni ka aisikapikin itaabon ka esisianakinak kanuwok. 
Ainakin eripota ijaikini ijo arerengu aimor nu abu ijo iswama ka ainakin ijo ajenanut na abu Edeke itwasamaa agogongu kon/ 
aswamu kon.  Ido einakini etutuoron da arerengu aanyun arai ajaasi adio atiokisio ka amoun iwaitin lu itojokaaret aijaanakin ijo 

koingaren. 


